
Hekiatsika

Wararakara Tsauri Weekapa (Universidad de Guadalajara) xapaya Ley Organi-
ca ke mayetaine, kename ke mitiuyutiyuuri heekiatsikaya xuaweni ‘iiki kuruxi
mipai mireikuhana, nepiyiwairitia nemiheekiataki Honorable Consejo General
Universitario (HcGu) wahixie, yaxeikia memikaniere ‘iitsikdte memanukd’u
meta yunaiti kiekataari, teyi’ikitiwaamete, te’ikitaamete, maiya yeikiwaamete,
te’uximayataamete meta yunaiti kiekataari memanuhane wahetsia ‘iiki haika

wiitaari ‘uuximayatsikayari neptheekiata.

Matiari kwiniya covip-19 miye’a Mekiku kwieyaritsie, ‘aana Wararakara Tsauri
Weekapa (UDEG) naime yukite, yuteyu’uuximayataamete, yumakinate pitiyexa
‘iitsikate wapai memaka’u wahetsia, yaxeikia pitiuyuti kiekaripa. Xewiti tawari
hauri weekapa kuruxi mekikutaanaka mipai katiyuriwekaku, UdeG piyiane ya
mitiutiyurietiya kwiniya covip-19 mikayumiiriyaniki, pitiukunaxia hura meyu-
xeiyati memite’uyutixaxatiwakai, memiyutixexeiriwakai, hepaina ki puukaké
titewakame Sala de Situacion en Salud, ya xeikia tsiere Sistema de Deteccion
Activa de covip-19 putanuiwitsitia, ‘iitstkame kiya mitiwa’uayemarie ‘aixi pu-
tiyuuri, pitihekwatia, ya yianeti ‘uuximayatsika titewakame Plan de Vacunacion
putsutia maana yutaita kita meta yunaime kiekataari jaliscotaari wahetsta. ‘liki
ya ti’aneti meta naiti ke mitiuyutiyuri 2021 wiitaariyaritsie, ‘uvuximayatsika
xeikia pika’uyutatirikariyaxi, yapaitd tsiere ‘akatekemeki kiekaripa parewiya
piyuyetua, hikia meukayune hatsua mipai pikareyiwekai ‘iiki Tsauri Weekapa

yemeki Jalisco kwieyaritsie ‘amipaa hepaitsita.

Kename xaitsie pai ti tsiere tiyu uuximayéka niuki tiuyuxewiriyaka 1994 mu-
yutanuiwitsitia Red Universitaria, hiiki miiki pikuwima 16 tsauri weekapa
(centros universitarios), 175 Hauwerikaripa tatsiari Sistema de Educacion Me-
dia Superior (sems) meta xeime Sistema de Universidad Virtual (suv), tsiere

piyuhekia 12 mu’u kuruxipa muyehane maiwaame (regiones administrativas)

‘etsitaru Jalisco. Centro Universitario de Tlajomulco manutaha 2020 wiya-
ritsie, yaxeikia tsiere 2021 wiitaaritsie muyutanuiwitsitia médulo hauwerikari-
pa Juanacatlan, ya titiri Universidad de Guadalajara piyuhekia 110 munitsipiyu

hetsie naitt 125 mipaime Jalisco kwieyaritsie.

Karitsiku ‘etsitaruyaritsie ke meyupaimeti teyu’ikitiwaamete memayetei
Hauwerikaripa, Tsauri Weekapa, Tatari Weekéapa, Reukamaikapa Weékia miiki
2021 wiitari mayuxexitiatsie, ‘aana Red Universitaria ‘ikitiarika piwayetuirie-
kai hixiapa reuyeeta meyupaimeme, tatsiari xika 100 meyupaimeti meteyu’iki-
tiaka xaitsie hauwerikaripa, tatari weekapa ya reukamaikapa miiki tst 53 meyu-
paimeti Universidad de Guadalajara ‘etsikwerayatsie menayetei. Haika wiyari
meutinena ta’uuximayatsika temutsutia, maana mitiyehane ta’ikitiarimama ke

teyt’tkitiwaamete hauwerikaripa ya tsauri weekapa mepayexiri 324,340.

‘Uuximayatsika “Prepas upG: Un lugar para todos” pitiuparewi yunaiti me-
mayuka’utiaxia kwitiwa ri ta tinaime xapate memite’aye’atiaxia memitana-
ki’eriwaaki hauwerikaripa memitsutianiki ‘eena Tsauri Weekapa. 2020-2021
wiyaritsie, maana SEMS yunaiti meputanaki’eriwaxi 324,340 teyi’ikitiwaame-
te, ‘aimieme heuyeweti patia ki miyutimiiriya meta ‘aixi mitiuye’itiariexiani

‘aixipa ‘ikitiarika miyuyetuaniki.

Niuki ‘aixi ‘tkitiarikatsie timieme, kariki 2021 wiyari mayexitsie 95% meyipai-
meti teyi’ikitiwaamete tsauri weekapa memutiht miiki mepayetei yemeki pa-
rekumeki ‘aixi ‘aneti ’ ikitiarika miyuyetui hetsie, miiki tsi ‘ikitiarika ‘utia-
rikayari (programas educativos) 67 paimeti pihekiatsie padron de Examenes
Generales de Egreso de Licenciatura (EGEL) hetsie. Hepaina tsiere, Universidad
de Guadalajara tsauri weekapa kuruxi pihiki ‘ikitiarika ‘utiarikaya miireti mi-
maatiwa Programa Nacional de Posgrados de Calidad hetsie, miiki tsi 2021-
2022 kanayuka’utiani 200 ‘ikitiarika; 15 paimeti watkawameki matiwati nait-

sarie kwie manumatikatsie yemeki parekumeki mi’aneneki.

Mitiytane 2021 wiitaari puyutanuiwitsitia hekwati ‘uuximayatsika, ‘iipai
reyukunaketi kename teyi’ikitiwaamete yu tsauri weekapa UdeG me’ayeteti
tsiere ta xeimetsie pita tsauri weekapa haikakia me’anutayaxikeni en linea.
‘Ipat reyukukwewieti kename naitsarie timieme rayuyexeiyani ‘aimieme me-
putipi miyuwewieniki Segunda Conferencia Modelo de Naciones Unidas para
el Sistema de Educacion Media Superior de la Universidad de Guadalajara
(oNUSEMS), mepu’iarixi 624 teyi’ikitiwaamete, ya xeikia tsiere 124 te’ikitaa-
mete metd 87 wa’ukitsiema meta xapa te’uuximayataamete memakiinixia 63

‘etsikwera hauwerikaripa Jalisco mu’utikatsie.

Hepaina tsiere, hiiki ta’uuximayatsikatsie te’ikitaamete Cuerpos Académicos
(ca) memite’uteriwariwa mepuyutimiiriyaxi 100% reuyeeta paimemeki xaitsie
pai ti meteheu’uuximayati metd hiipame teewa kiekataari wahamatia meyu-
tirikariyati, 2019 wiyaritsie memiyipaimekai 191 miiki 2021 wiitaaritsie 459

mepuyutipaimeriyaxi.

Yapaita tsiere, Sala de Situacion en Salud tiuyuteriwati muyukéke febrero
2020, miiki waikawa pitiuparewi teyi’ikitiwaamete wara’ixatsitiwati, hepaina
te’ikitaamete meta tsiere te’uuximayatamete xapate memitekumaiwa, ‘iiki ya
mepiyia heitseriemeki memanunuwani yu‘etsikwera. Yaxeikia tsiere, memi-
te’uyemate, maiya memiyeiketiwe 45 paimeme asesorias mepiyetua Mesa de
Salud del Gobierno del Estado hetsta, miiki ta ri ‘iitstkame tiuyemaiti kiekaritsie

niuki xewime mikuxaataniki kwiniya, ‘ikitiarika meta tumini hetsie timieme.

Mitiparewiekaki vacunacion nacional muyutsutia 2021 wiitaritsie, ‘aimieme
UdeG 19 paimeme moédulos piti’uuitia muuwa 1,151,706 paimeti vacunas pu-
yukumayia hepaina ri ta mepite’uparewi ‘etsiwatikaku 7,000 meyupaimeti tiri-

yamama, mipai yuparewiya meta yuteitsiya mepiteyetua.
Yaxeikia tsiere, piyuyeweiyakai teitéri me’anuye’ixiariiwati covip-19

memikaxeiriyarieniki, ya mept’itiarietiwekai mekawiyarieti, yatiniketi 179,194

me’iniariti mepanuyexeiyariexia, mipai kwiniya mikayumiiriyaniki. Paina

tsiere, maiyd ‘iyeikiwaamete mepuyutinii tumini ‘uuximayatame Genes2Life
wahamatia, yunaiti makina meputaweewi kimana matiari Mekiku puyukaxei

kwiniya variante Omicron.

Yapaita, 2021 wiyaritsie ‘uuximayatsika muyutiwenaxt energia limpia hetsie
mieme, ‘aana tumini puyuti’utaxi $9,383,853 paimeti, meta tsiere 659 tonela-
das raheteme dioxido de carbono panukanuitia, tatsieti ri 23,523 ‘iteiri ‘apapati
‘iyaya hepai reuhanati. Naiti ri, ke titirikaiyeti luz miyukumaiwa Universidad
de Guadalajara, miiki 12% paimeti wexikia ‘iriteyatsie piyuwewie, miipai ri ta

ri Yurienaka tepikananaima.

Paina tsiere, kuruxipa huuta ‘uuximayatsika miyuyeweiya tiuyuteriwati Rein-
genieria miiki ptyukatsutia ‘aniarimeki naitsarie yutaita ‘uuximayatsika mayu-
yexeiya miyuhekwatiakaki kimana ‘uuximayatsika mikaayetirikaiyeniki ‘apai-
ta kwiti mitiyutinitsani maana mirakuneni teyi’ikitiwaamete, te’ikitaamete,
te’uuximayataamete metd yunaiti kiekataari tita memiteyu’iwauritia yapauka
mirayuye’atiwani. Xewiti ‘uuximayatsika puyutatirikariyaxi rayexeiyati kieka-
ripa ‘iyaariki miraku’aneniki hepaina ‘ukari meta ‘ukitsi yaxeikia memitexei-
yariekaki, ki puyukake yamiti’dnene rakatetiati miiki Vicerrectoria Ejecutiva
hetsie pirawiya, pai reyukuwaireti kename ‘ukari tinakemeki ri mexeiyarieka,

yunaitimeti ‘iyaarimeki memiyuwaikatiweni Tsauri Weeképa.

‘Upita tuminitsie timieme, kariki ‘iitsikame wiyariyatsie 2021, Universidad de
Guadalajara tumini parewiya panu’# 12,649 millones de pesos, ‘aiki 2019 ke
pai manuyt’i (11,655 millones de pesos) hiiki 8.5% paimemeki piyiti’iraxi,
mi 11 ta, tiyutixexeiyati 2019-2020 wiitaaritsie tumini ‘araye’ati patia, 7.102
paimemeki ‘araye’ati patia, naiti miiki tiyuti’ixiariwati pai pireyukuxewiriya
kename ke paimeme hiiki wiyaritsie manuyt’ ‘aiki wiyaritsie yu’iniatati yu-

ti’iraxi xeikia 1.5%.

Yatiti tumini kunawaiyariwati tsiere ‘iniatsiyarieti hepaina tsiere kwiniya tsa-

ta tiyu’uuximayatati, yatiti tatsauri weekapa ‘akuxi panuyeka ‘aixi miti’uuxi-

mayaki naitsarie kwie manuyumatika wahepaitsita. Times Higher Education:
Impact hetsie kuruxite wa‘ikitiarika miyutixexeiya metd miyu’iniata miiki
Objetivos de Desarrollo Sostenible (ops) de la onu hetsie tiyukaniereti, hiiki
Universidad de Guadalajara panuyeya Mekiku kwieyaritsie Instituciones de

Educacion Superior (1Es) hetsie.

Hekwameki, ta’ikitiarika kiya pihekiatsie ‘aixi miti’uuximayaki ‘ukari “ukitsi
yaxeikia memiteheuhapanaki, miiki pihekiataxi Instituto Internacional para la
Educacion Superior de América Latina y el Caribe (1EsaLc), kuruxi rawiyameki
Organizacion de las Naciones Unidas para la Educacion, la Ciencia y la Cultura

(UNESCO).

Wairitiarika nepiyetua Honorable Consejo General Universitario wahetsia,
hepaina kawiterutsixi wahixie, ‘apaita teyi ikitiwaamete wa’ukitsiema (STAU-
DEG, SUTUDG Y FEU), paina yunaime teyi’ikitiwaamete, te’ikitiwaamete, maiya
‘iyeikiwaamete, te’uuximayataamete meta yunaiti kiekataari; haika wiyari te-
muweiya ‘uuximayatsika teyeweiyati xeparewiya, xeteitsiya xehekwatiarika
te’ayexeiyati, tirikatyemeki matsi ‘uuximayatsika temiyetuaki 24 metseri hikia
meukayune, kimana Tsauri Weeképa tetirikariyati tepi’ane, teyuniti, teyuxewi-

riyati, teyimiiriyati, hepaina tsiere tamaye ‘iyaari tetirikariyati tepi’ane.

“Ke ne’a’iyaaritiaka tsiere kene’uuximayaka”

Dr. Ricardo Villanueva Lomeli

Rector General

1.

Waikawameki
miraheekia
méripaiti timieme
ke miratiyixime.
Ke miraku’ane, ke
temite’iikita meta ke
temiteheuku’iyaari

Universidad de Guadalajara (UpEG) Tsauri Weekapa kuruuxi pihiki Jalisco
‘etsitaruyaritsie muwe, miiki ke paimeme kiekaritsie miti’uuximaya meta ke
meyipaimeme Hauwerikaripa, Tsauri Weekapa, Tatari Weekéapa, Tsauri Wee-
kapa, Reukamaikapa Weékia teyu’ikitiwaamete miwakemaki, hepaina tsiere
kiekari ke mitiparewieki, ‘aimieme pimatiwa waika mitirikaiyeki ‘eena ‘etsita-
rutsie, tsiere Tsauri Wekapate Mekikutaari yemeki wapai mema’u piwani’t. Ja-
lisco kwieyari 125 munitsipiyu mexeiya, maana UpeG piyuheekiata 110 munit-
sipiyu wahetsia. Wiitaari 2021-2022 teyu’ikitiwaamete 324,340 mepiyipaime
mitki ri hipati hitiapai memutihu hipati ta ‘eena hurawa memika’uuwa ‘ikitiari-
katsie. Karitsiku ‘etsitaruyaritsie ke meyupaimeti teyu’ikitiwaamete memaye-
tei Tsauri Weekapa metd Hauwerikaripa (605,257 mepihiki), miiki Universidad

de Guadalajara 53.6% meteuhaname piwarayeyatsa, tatsiari hixiapa reuyeeta.

14

<

i



Red Universitaria
puyutawewi

Centros Universitarios
Regionales

CUNORTE CULAGOS

CUALTOS
\

CUCOSTA CUTONALA

CUVALLES
CUTLAJOMULCO CUCIENEGA

CUCSUR
CUSUR

16 CENTROS UNIVERSITARIOS

6 Temdticos 10 Regionales

Q Centros Universitarios

Tematicos
CLICBA CUCEA
cucs
0
SuUv A‘l-@i@) CUCEI

Sistema de
Universidad virtual

® SEMS

Preparatorias, mddulos
y extensiones

175 PLANTELES

Escuelas
preparatorias

27 metropolitanas
44 regionales

9 7 Modulos

03 metropolitanos
94 regionales



Xapa ke mitiuti'uuximayatsie mitikuxata 2021 e Universidad de Guadalajara

Red Universitaria de Jalisco peixeiya 6 centros universitarios temdticos, 10
centros universitarios regionales, xeime Sistema de Universidad Virtual tsiere
xeime Sistema de Educacion Media Superior, hepaina 175 paimeme ki pu’ui-
tiatika (71 ‘etsikwera preparatorias pihiki, 96 modulos meta 7 extensiones),

puyuku’uitiatika naitsarie 12 Kiekari mukumanetsie Jalisco muyehane.

Kename xaitsie pai ti yi’ikitani Tsauri Weekapa meta tsiere tiapai mieme ‘iki-
tiarika tiuyu’unieka, ‘aimieme, Universidad de Guadalajara, centros universi-
tarios muyehane mutiwewi, maana mitiyetia waikawa ‘ikitiarika mepiyexatia-
rie kiekataari zMG warita memutetika, miiki keikari parewiyaya payeika mipai
‘aku xaitsie pai ti tsiere miyuyetuaka letra ‘ikitiarikayari, maana me’ayeteti
kiekataari temaikate memayexiriweni tiita wakiekaripa mirayuyexeiya ya mi-
tiyu’uuximaya hetsie timieme meteyu’ikitiati, “‘uxa’awarie tinakemeki kuruuxi

memeta’iiwa, ya tini teewa pai ti memikatakikani.

‘Uayetiarika mayutinetia COVID-19 miyutawaapaki.

UbEG pexeiya Sistema de Universidad Virtual maana piyuyexata xewiti “iKitiarika
Hauwerikaripa, 9 Tatari Weekapa meta 10 Reukamaikapa Weékia, naiti miiki en
linea piyi’ikita. Mipai, Sistema Virtual de la UDEG letra ikitiarikaya piyetua kieka-

taari memayeteniki, yumaiyaki ‘aixi memiyutiyuruwani tsepa neti memiteu’uuxi-

1. Waikawameki miraheekia m’éripaiti timieme ke miratiyixime.
Ke miraku’ane, ke temite’iikita meta ke temiteheuku’iyaari

maya, ke hate tsi educacion virtual memanutaxexeiya, waikd maatsi metemaikuti

pai meteheikukwewieti kename ‘uxa’awarie maatsi ‘aixi yutukaari metehehana.

Parekumeki ti’uuximayati, wiitaari 2021 mayexitsie UpeEG ‘etsikweraya
Hauwerikaripa m#’ikita 151 paimeti payuheekiatikai Padron de Calidad del
Sistema Nacional de Educacion Media Superior (pc-SiNEms) hetsie. Tatari Wee-
kapa miyeweiyarietsie 178 paimeti ke mitiyu’ikita ‘utsikayari piheekiatsie naiti
Mekiku kwieyaritsie. Tsauri Weekapa mayuyexeiya hetsie, 200 paimeti ke mi-
tiyu’ikita ‘utsikayari puyuti’iniataxi Programa Nacional de Posgrados de Cali-
dad (pnpe) hetsie. Teitéri ‘ikitiarika memayexeiya pepiyupaime 18,131, maana
2,734 mepaimeti heiyeme te’ikitaamete mepihiki, mexi ri ta 2,797 meyupai-
meti maiya ‘iyeikiwaamete mehiki, 10,947 meyupaimeti materias ‘ikitaamete
mepiyia tsiere 1,653 mepaimeti ke mitiyumaiwa te’ikitaamete. Waikawa meta
yeme ‘aixi mete’uyemaateme te’ikitaame temiwarexeiyaki, ‘aimieme 6,844
meyipaimeti te’uuximayataamete mepimatiwa miiremetsie memetimatiya-

riexia (PRODEP, SNI).

Tsauri Weekapa UpEG piyiane kiekaripa ke tiita weri miti’anene parekumeki mi-
ti’'uximaya. ‘Aimieme, kwiniya covip-19 miyuwapaniki waikawa yuparewiya
meta yuteitsiya piyetua, tinakemeki ya tikamieti, kiekataari jaliscotaari tiwaye-
tuirieti yumaiya xatati cientifica, tecnologica, técnica metd yu’uuximayataamete
wayetuati. Mitiparewiekaki vacunacion nacional mayutinetiatsie, ‘aimieme UpEG
19 paimeme moédulos piti’uuitia muuwa 1,151,706 paimeti vacunas puyukumayia

hepaina ri ta mepite’uparewi ‘etsiwatikaku 7,000 meyupaimeti tiriyamama.

Ya rayuku’anéti, UDEG puyutipiniri miyutimamateniki metd muyutaheekwa-
tiwaniki, maana mirakunexia, hiiki yu‘uuximayatsikatsie pikatsuutia huy¢ ti-
tewati Reingenieria miiki ki pitiyuwaune kename parekumeki, ‘iniakamekaki
meta heitseriemeki tiyuta’uuximdyata pai ‘aku ‘aixi meta ‘iyaarimeki Tsauri
Weekapa piiniteya mitiyukumayiani pai rekuxewiti kename yixaita yiweti ‘uu-

ximayatsika yuxeeriya.

2.

’ikitiarikap'a tsiere
heekwati ‘ikitiarika
‘ayuyexeiyati.

2.1 2.1 Yunaime parekumeki warayexeiyati

Universidad de Guadalajara pihiki Tsauri Weekapa naitsarie Jalisco kwieya-
ritsie miti’uuximaya, miiki tsi ‘ikitiarika Hauwerikaripa meta Tsauri Weekapa
neyetua naime 12 regionestsie mexeiya ‘etsitaru, kiya ‘ipai pireku’iniatsie,
maana 16 paimeti Tsauri Weekapa pihiki tsiere 1781 paimeti ‘etsikweraya ‘iki-

tiarika Hauwerikari piyexata.

Miiki ri ta Sistema de Educacion Media Superior (SEMS) pexeiya 72 paimeme
preparatorias, 97 modulos metd 7 extensiones. Wiitaari 2021 mitiyiane puyu-
tanuiwitsitia modulo Juanacatlan, kimana sems puyutamiiriyaxi, 109 mipaime-
kai, ya titi ri 110 paimeti paki naime 125 munitsipiyu Jalisco mexeiya hetsie.
Ya paita ta Tsauri Weekapa hepaitsita, UDEG pexeiya 6 centros tematicos meta
10 centros regionales, mitki 12 regiones ‘etsitaru mexeiya, UpeEG piheekia 9

paimemetsie.

1 Naiti ke mipaime ‘etsikwera hauwerikaripa miy#’ikita pi’ininiari 178, miiki 175 paimexia pu’uti-
ka xaitsie paiti meta tsiere piyi’ikita CUAAD, CUCS y CUSUR.

Tapira 1. ‘Etsikwera educacién Hauwerikaripa tsiere Heimana mieme ‘ikitiari-

ka, Red Universitaria 2021 min#'i, regién mukumanetikatsie muyuku’uitiatika

Hauriwekamepa ‘Etsikwera Hauwerikaripa mayexeiya (sems)

Mu’i kuruuxipa Naiti
puyehanciiiaizans Tematicos Regionales Naiti ‘iniari Preparatorias Mdédulos Extensiones Naiti ‘iniari ]
Norte 1 1 3 6 9 10
Altos Norte 1 1 2 6 8 9
Altos Sur 1 1 4 8 12 13
Ciénega 1 1 5 7 12 13
Sureste 0 2 6 1 9 9
Sur 1 1 4 8 1 13 14
Sierra de Amula 1 1 4 10 14 15
Costa Sur 0 2 14 1 17 17
Costa-Sierra Occidental 1 1 1 5 6 7
Valles 1 1 6 8 3 17 18
Lagunas 0 5 8 1 14 14
Centro 6 2 8 34 11 45 53
Naiti ‘inéari 6 10 16 72 97 7 176 192

Mitawewi: ccpe wewiya, AE 2021 maiyayatsie yuparewieti, tapira 1.2.2. maiya diciembre 2021

mieme. 11 febrero 2021 ‘eena puyukaxei: https:/www jalisco.gob.mx/es/jalisco/regiones.

2.1.1 Kite

2021 wiyaritsie, Red Universitaria pexeiyakai 4,820 paimeme ki mitiwayu’ikita,
1,144 paimeme miranuyexeiyariwa kiyari 398 paimeme ki computadora miwa-
yeyatsarie, 366 mitiwatiwewiwa kiyarite tsiere 273 ki ‘a’uyeyeyeuti muuwa
mitiutixaxatsiwa ya mitiutiwaikatire, mitki ri 2019 wiitaaritsie ke tipaimeti
mireyuxeiyakai, hiiki pitiuyutimiiriyaxi 6% reuyuhanati ki ‘intariyari hetsie ti-
yuxeiyati. Mi ri ta naime miiki kita ‘aixi mitiuye’itiariexianiki, pai reyukuxeiyati

kename ya’aimieme parewiya ‘aixi tiyuyeweiyati ya tiyu’uximayaka, mi pai ki

‘aixt mireniitikaniki, puyuta’uuximayataxi payewiya titewati Mil aulas. Kimana
pitiuyutinanai ‘iparite hepaina meexate peuyuta’uitia 1,000 paimemeta ki miti-

wayu’ikita Hauwerikaripa mieme hepaina ta 600 paimemeta ki Tsauri Weekapa.
2.1.2 Ke meyupaimeti memayetei

2021-2022 wiyaritsie meputi’iniatsie 324,340 meyupaimeti teyu’ikitiwaamete
memayetei Universidad de Guadalajara, miiki ri hipatt memutihu Hauwerika-
ripa hipati ri ta Tsauri Weekapa ya maatsi hitiapai, yatiniketi ‘aikitsie mieme
yuxeiyati hiiki ya memiyipaime mepitiki 4.3% paimemeki. Ta’ uuximayatsi-
ka temutanuiwitsitiatsie pai ti teheika’iniatati (2019-2020) maana mitiyetia ke

meyupaimeti memayetei 11.2% ‘iniatsiyariki meputaweerixi.

Parewiya Prepas UpEG. Un lugar para todos muyutanuiwitsitia 2020 wiya-
ritsie, miiki ke yupaiti memayuka’utia yunaiti (100%) meputanaki’eriwaxi
‘etsikwera Hauwerikaripa, peri tsi xika xapdate naime ‘aixi mete’ utiyurieni
‘aana memanutahaxianikekaitsie 2021-B tsiere 2022-A wiyaritsie. ‘liki pa-
rewiya puyuta’uuximayataxi naitsarie ‘etsikwera sems mu’utikatsie, kimana
ke yupaimeti memayuka’utiaxia ‘etsiwatikaku yunaiti mepanutayaxixi. Kami
kiekaritsie 95.2% meyupaimeti miikita 96.7% mepaiti ‘etsikwera xaitsie pai ti
mu’utikatsie, 37,932 mepipaimekai 2021-B wiyaritsie, ya paita ta 17,645 me-
paiti 2022-A, yunaiti ri 55,577 teyu’ikitiwaamete 2021-2022 wiyaritsie.

‘liki parewiyatsie mirakuwietika meta pai reyukuwauti kename Hauwerikaripa
UDEG hetsie memayuka’utia yunaiti yu’ikitiarika memiyeweiyaniki, ‘aimeti
piyuyexa Bachillerato General por Areas Interdisciplinares (BGar) miikitsie tse-
pa ‘eteewa ‘uyeikati mayeka meta tsepa ti’'uuximayatati piyiwe, tsi, en linea
kaniyuyetuaka meta pikatiyuwiiyati. Ya pitiuyi teyu’ikitiwaamete meyetuiri-
yarieku 1,754 parewiya (becas) maana BGAl memanutayaxeki 2021 wiyaritsie,
meta 435 mepaiti memanutayaxeki 2022-A wiyaritsie, ‘iiki ya mireyuku’uuxi-

maya ‘ikitiarikapa.

2.1.3 ‘fkitiarika ‘aixi reyuku’uuximayati tsiere
teyu'ikitiwaamete ‘aixi meteuniiti

Manunitsie 2021 wiitaari, 151 paimeti ‘etsikwera sems miheekiatsie Padron
de Calidad del Sistema Nacional de Educacion Media Superior (Pc-SiNEMS)
hetsie, 67 paimeti maatsi tirikaiyemeki piheekiatsie. Mipai 2021 hetsie, 86%
paimeti preparatorias, moédulos meta extensiones SEMstsie mirawiya pimati-
watika ‘aixi ‘aneme ‘ikitiarika memi’uuximayaki, mewarayeyatsati 160,831
teemari; tatsiari yunaiti ke memiyupaime (100%) UpeG Hauwerikaripa
memayetei, miiki titi ri kananuyineni 89%. ‘Apita ta ‘ikitiarikatsie Tatari
Weekapa, 2021-2022 wiyari peyuxeiya 178 paimeti ke mitiyu’uuximayata
‘tkitiarika (Programas Educativos) kename pareku ‘anene timatiwati naiti Me-
kiku kwieyaritsie tsiere; 139 paimeti Programas Educativos (pPE) piwairitiarie,
miiki mepiteyurie organismos Consejo para la Acreditacion de la Educacion
Superior (coPAEs) me’aye uuti. Ke yupaiti Tatari Weekdpa memayetei miiki
95% me’iniariti PE ‘aixi mi’anenetsie mepayetei.

Tatari Weekapa hetsie miti’ane, ‘iiki wiitaaritsie UDEG piretima kename 200
paimeti xapa ‘ikitiarika ke mitiyu’uuximayata mikuxata ‘aka’utsiekai pa-
dron del Programa Nacional de Posgrados de Calidad (pnpc) hetsie, maana 61
paimeti pinirietika, 83 piyuwena ‘akuxi tsiere 41 programas piyutinuiwitsitia
ke, tsiere 15 pe miheekiatsie tinakeme ‘aixi mi’aneneki naiti Yurienakapa. Ya
pirayukumaika kename Mekiku kwieyaritsie, miiki Universidad de Guadalaja-
ra hiki Tsauri Weekapa yeme waikawa programasteya miyuheekia pnpc hetsie,
me’ayeteti 4,184 teyu’ikitiwaamete, tatsiari 72% meteheuhanati naiti “etsitaru

ke meyupaiti Reukamaikapa Weekia memiyi’ikitia.

2.1.4 ‘Ataxewime metsayari mukatsuuti

‘Ataxewime metsayari mukatsuuti (semestre base), miiki *uuximayatsika ‘ipai
pireuyukutirikariya “ikitiarika tirikariyame mumexia teyu’ikitiwaamete ‘aixi
memiteyehuniki piwaparewiwaame, 2021-2022 wiyaritsie puyuta’uuximayata-
xi 62 ‘etsikwera sems, maana 50 preparatorias pihiki metd 12 modulos, 2022-A

ke yupaiti teyu’ikitiwaamete memutanaki’eriwaxi mitki 88% mepaiti mepu’ia-

rixi, tatsiari 20,088 memutanaki’eriwaxi 17,608 mepaimeti mepayuka’utia
(12,594 teyu’ikitiwaamete ‘etsikwera kiekaritsie miikitsie mepayetei mexi ri
ta 5,014 wa pai ti mu’uutika hetsie). Puyutiwewi 361 paimeti meyuxeirietikaiti
memayuxewiriyatika, maana 1,800 mepaimeti te’ikitaamete mepite’uparewi.

Ke hate memanutayaxixi memite’utahayewaxitsie piyuheekiarixi ke memitehe-
timaixia, mitki tst 2021 wiyaritsie, yumaiyatsie 19.63% paimemeki ‘aixi mepit-

eyeki, mipat tst yu maiyatsie (32.2 puntos mepa’iiwaxi) meta niuki inglés ‘ikitiari-

katsie (18 puntos paimeme). Mipai ‘4neneme ‘iniarika mepanayehapanakai.

N,

Prueba de Aptitud Académica muyuweewitsie.

Ya xeikia tsiere, 2021ki puyutiwewi 30 ‘uuximayatsika rayexeiyame ‘aixi mi-
tiuka‘iyaariniki, miiki programa Semestre Base hetsie peuyuyehatia, 15,694
mepaimeti teyu’ikitiwaamete mepu’iarixi. Kimana tiiri waikawa yiki mepi-
te’utiyuri, kami xatsi meputi’iti, ‘ixatsika meputi’eni tewatsiixi ke katiwananai-
matire ya ke tiwa’iwiyatire kuxatame, kiekaripa ‘aixi mepite’akuyuri, xatsika
putixuawerixi teitéri yuteni memeutinatikaniki kwiniya covip-19 memitahi-

kweiyaki, metd waitkawa tawari ‘uuximayatsika putixuawerixi.

2.1.5 Mirayuheekiatani yeiyari miireti mixuawe

Pirayumatsiiki kename kwiniya covip-19 ‘anutahui UpeG ‘uuximayéatsikaya
‘aixi mitiyemieniki, hepaina tsiere pirakumatiwani kename ‘uuximayatsi-
ka yuyeweiya miireti yeiyari mitama mimatiwaniki, maana piyuhekia hiiki
teyu’ikitiwaamete ‘eewi niuki memuniuka memutimiirixi. Wiitaari 2020-2021
tsiere 2021-2022 meputiwaikarixi 11% ki, 977 meyupaimeti mepitiki 1,091
teyu’ikitiwamete ‘eewi niuki memuniuka UpEG memayetei. Miiki, 720 mey-
upaimeti Hauwerikaripa meputihu, 350 Tatari Weekapa met4 21 Reukamaiképa
Weekia.

Tapira 2. Teyu'ikitiwaamete niuki méripaiti mieme menuniuka ke teewa
memutihutika yuheekiatati, wiitari 2016-2017 katsuutiti, ‘utiniereti 2021-
2022

2016- 2017- 2018-  2019- 2020- 2021-

TsauriWeekdpa 5017 2018 2019 2020 2021 2022

Tsauri Weekapa

N 449 586 472 831 977 1,091
Mayewipiya
Hauwerikaripa 65 240 69 435 558 718
Ke mitiyu-
. Y
maiwa ti +k|'- 3 2 2 1 1 2
taame Hauri
Wekamepa
Tsauri 356 315 371 365 386 350
Weekame
Reukamaikapa 25 29 30 30 32 21

Weekia

Mitawewi: ccpe wewiya, ‘iwaurika 911 muyutiwewi hetsie yuparewieti, sep-anNuiEs-INEGI, ke pauka

memanutayaxixi katsutiti meta septiembre 2021 ‘utiniereti.

Waika maatsi miwarayeyatsa teyu’ikitiwaamete niuki méripaiti mieme me-
nuniuka miiki pihiki sems, piwarexeiya 708 meyupaimeme, ke meyupaimeti

UDpEG memayetei miiki 64.8% mepiteheuhana.

Mayutinenetiwa xatsika waikawa yeiyari mitama hetsie tiyukuxatati, maana

pamatsiiki ya mitiutiyi Niuki Tukarieya matinétsie, naiti en linea pitiuyuhee-

kiataxi, maana paxaxatsika xatsika mayutinetia titewati Experiencias, logros y
retos de los hablantes de los pueblos originarios en las zonas urbanas, yaxei-
kia tsiere xdtsika CUNORTE muyutiwewi titetewati La diversidad lingiiistica y
cultural de México y su relacion con los derechos humanos, miikitsie pitiutixa
Mtro. Victoriano de la Cruz hepaina tsiere Reflexiones hacia una educacion in-
tercultural, ‘aana ri ta Lic. Isaura Matilde Garcia Hernandez niukieya puyu’eni.
Xatsika titewati Universidad de Guadalajara y Pueblos originarios: Experien-
cias y expectativas piwarukuxeiri Urbano Cosio de la Cruz (wixarika), Cecilio
Gonzalez (wixarika), Estela Mayo Mendoza (cho’ol), Mtra. Leova Lozano Ja-

cobo (nahuatl), tsiere Miguel Gomez Pérez (Tzeltal).

‘Inierika Premio de Literaturas Indigenas mayutinetia 2021 wiitaaritsie.

2.1.6 Memaniitiarie meta menaki'eriwati
UpeG ‘uuximayatsika mayexeiya yunaiti meminaki’eriwaniki meta ‘uka

matia ‘uki yaxeikia memite’aye’akaki, miiki ‘aimieme timiiremetsie pitiyu-

heekia, maatsi waika pirayuyexeiya wa memeukaxiriwa meminaki’eriwani-
s pirayuy Y

ki. Miikitsie, Coordinacién General de Control Escolar piwaraka’utia 6,479
teyu’ikitiwaamete memika’aye’atika. Maana yumiireti, tatsiari 81% ‘aixi

mepikateheuniniere, ‘Gtimana ri ta 7% meyupaiti ‘aixi mepikateyuyuitiawawe.

Wiitaari 2021-2022 hetsie, teyu’ikitiwaamete memika’aye’atika bachillerato
general memayetei mepiyupaime 2,743, mi ri ta 158 meyupaiti bachillerato
técnico, 200 profesional medio, 44 mepayetei técnico superior universitario,
3,263 meyupaiti Tatari Weekapa mepiteyu’ikitia, 16 especialidad hetsie, 41

Tsauri Weekapa metd 14 mepaiti Reukamaikapa Weekla mepayetei.

L7 4 el T
'lm:,,,!!l-

Mitiuyutiwewi, teitéri memika’aye’atika xapate memitihiniyaki kimana memitanaki'eriwaki me-

manutayaxetsie

Ya piti’'uuximayatsie yunaitimexi meminaki’eriwaniki metd xika ‘ukatini ya
‘ukitini wa mikaheukahiiwaniki, miiki ’1 ‘uuximayatsika piyuheekia Progra-
ma Universidad Incluyente (pui) hetsie, pai pireuyukukwewie kename yunaiti
me’inierieka tiita mirayutinenetiwa hetsie kimana parekumeki memitamakaki,
‘iyaarimeki memayeteniki kehate wa memeukaxiriya tumini memika umanaki

méxikatini memika’aye’atikaki, yiki "aneneme yeiyari memuweiyaki, yuniuki

memuniukaki, xaitsie memikiekataariki, yuhepai’iwadama memiwareu’iyaari-
taki, tsepa tiitaki. ‘liki programa ti’auxiwime piranutaxeiya: 1) ke hate memi-
te’anutinakitsitiaxia me’ikemakame ‘aneneti pitiwewiwa 2) Tumini parewiya
memika’aye’atika wahetsie mieme 3) Tumini parewiya teyu’ikitiwaamete
nekate wahetsie mieme 4) ‘ikitiarikatsie ‘aixi parewiyarika, meta, 5) Piiniteki

parewiya (tabletas, lineas Braille, computadoras).

Waika payukumaika, cuaap matiari ‘ikitiarika miyuyetua Lengua de Sefias
Mexicana hetsie mieme, paina tsiere, CUCET ‘uximayatsika Escuela a Domicilio
pexeiya maana tiri wa’ikitiarika pitirikariyarie kehate *iniari maiya hetsie me-
manukawi. Xewiti tsiere ‘uuximayatsika pihiki ENTENDER (Enabling Students
with Neurodiversity) miiki cucs miyetQa, ‘iparewiekaku tuminiki Erasmus plus
tatstari Europa pai ti mieme, pai reyukuwaireti kename teitéri neurodiversas
meparewiyaka kiekaripa ‘uuximayatsika tumini me’iwati memukaxexeiyaniki.
‘liki ‘uuximayatsikatsie mepi’iari Universidad de Coventry Inglaterra mieme
tsiere hipati Tsauri Weekapate Argentina, México, Espafia, Italia, Grecia kieka-

taari; miiki ri UDEG, ’etsikweraya cucs wa’ukiyari pihiki.

2.2 Mitiheekwa tsiere ‘ikitiarika ‘aixi ‘anéti
miyuwaune

Te’ikitaamete UpEG memitirikariya mepihiki kimana tinakemeki ‘etsikwerate
mitiyuyeweiyaniki, miiki tsi mete’uuximaya ‘ikitiarikatsie, maiya yeikiyatsie
meta waika ke memiteyurie teyu’ikitiwaamete mewaparewieti, mewa’iwiyati,
mewatirikariyati ‘aixt memitekahuniki maana memayeteitsie meta kiekaripa.
Hiiki Tsauri Weekapa piwarexeiya 18,131 meyupaimeme ‘ikitiarikatsie te’uu-

Ximayataamete.

Yunaiti ‘ikitiarikatsie te’'uuximayataamete ‘ipai mepiteeyuxeirie: teitéri xeime
materia ya miireme memi’ikita (10,947 mepipaime) mitki mepite’uteriwariwa
ke hate xeikia teyu’ikitiwaamete memitewa’ikitia, miiki waikawa porcien-

to mepexeiya tatsiari 60.4%, ‘utimana mepeu’u maiya ‘iyeikiwaamete tiem-

po completo memite’uuximaya mepiteheuhana 15.4% (2,790), te’ikitaamete
tiempo completo memite’uuximaya mepihiki 12.5% (2,278), miiki ta técnicos
académicos de tiempo completo mepi#’iniatsie 6.6% paimemeki (1,203), te’iki-
taamete medio tiempo memite uuximaya 2.5% (456), hepainatsie técnicos aca-
démicos medio tiempo memite’uuximaya mepipaime 2.5% (450) meta, maiya

‘iyeikiwaamete medio tiempo memite’uuximaya mepipaime 0.04% (7).

2021 wiyaritsie piranuyukanuitia miireti ‘ukitsi memihikitikai ‘ukari ri ta
yaaki. Mitiyiane 2019-2021 wiitaritsie, ke meyupaimeti ‘ukari ‘ukitsi wahama-
tia memite’uximayakai miiki mepuyutimiiriyaxi, 43.2% mepaimeti 46% me-
paaki. Waikawa meki maatsi miyuheekia kename ‘ukari yemeki yaaki meyu-
paime miiki pepiyia maiya memiyeiketiwa sni hetsie memaka’uxa, maanatsi
‘ukari 41% xeikia meyupaimeti meneheekiatsie mexi ri ta ‘ukitsi memaka’uxa
59% meteuhatikika.

2.2.1 Te'ikitaamete tiitayari memite’anutayatsariwati

Programa de Innovacion para la Formacion Docente (PROINNOVA) piyukwewirie
kename te’ikitaamete ‘aixi meyutiyuruwaani tsiere mitiheehekwa metehetima-
mateeni, kimana yu’uuximayatsika heitserie ‘aneme memiyeweiyaniki, yutewi
meweriyati, yu’uuximayatsika ya metehekwatiati, Tic ‘aixi metekumaiwati,
waikawa ‘ikitiarika wiitiyaya mewewieti kimana watiiriyAma ‘aixi memite-
hetimamateniki, waikawa memiyuku’iwauritiwaniki, ya tini memiteheutamai-
waweniki. Tetiatakameki, pitiyuwaune miireme ‘ikitiarika hekwame (cursos
de formacion y actualizacion) miyexaxatsiwaniki te’ikitaamete wahetsia, Red
Universitaria ke mititirikaiye hetsie yukawaireti, yuwiitiya miwewietsie pitiu-

tiniitiwa xaitsie kwiepa ke mireu’uuximayatsie tiyuki’iwiyati.

‘fkitiarika hepaitsita ke mitiuyutiyuri.

Matitiari 2021 wiyaritsie, ptyuyétua 338 ‘ikitiarika ‘etsi’ayetiiti (cursos) miiki,
UpEG te’ikitaamete wahetsie mieme, mepu’iarixi 5,748 me’iniatsieti, panuyi-
ne, yunaiti ke memiyupaime te’ikitaamete Tsauri Weekdpa memite’uuximaya

maana mepu’arixi 31.7% meteheuhanati.

2.2.2 ‘fkitiarika ‘aixi reyuku’uuximayatati tsiere te'ikitaame
‘aixi memitehu waparewiya

Wiitaari 2021 hetsie, UbEG piwaraka’utia 2,672 meyupaimeme te’ikitaame-
te tiempo completo memite’uuximaya (PTC) mete’aye’atiwaame PRODEP miti-
ku’iwawa. Tsauri Weekapa tirikaiyemeki maheekikia kename yumiireti wa-
te’ikitaamete ‘iikitsie PRODEP memaka’utsie mepihiki: cucer (400), cucs (358)
tsiere cucsH (352), wa’utia peu’u cUCEA (267), cucBa (226) meta cuaap (130).
Yapaita Tsauri Weekapa zmG warita mu’utikd, maana mete’ikitati PRODEP hetsie
memiheekia pepiyia: cucsur (122), cuciENeca (120) tsiere cucosta (112),
wa’utia peu’u cUTONALA (109), cusur (106) tsiere cuvaLLEsS (105), hepaina tsie-
re CUALTOS (67), CULAGOS (67), metd CUNORTE (62). Miiki ta suv piwaraka’utia

PRODEP hetsie 69 teyu’ikitaamete.

Programa de Estimulos al Desempeiio Docente titewati letra "uuximayataa-
mete piwahetsie mieme yeme maatsi ke hate memite’ikita xeikia, xika tsi ‘aka
mete’aye’atiwani xapa haitiatsika ke mayetaine, hetsiena mitiyukwewie kena-
me ‘ikitiarikatsie miiremeki meuyuti’iyaaritiaka. ‘Inierika 2020-2021 mana-
yenetsie mepuparewiya 2,956 meyupaimeti Red Universitaria te’ikitaamete.
Maana, 1,603 (54.3%) meyupaimeti centros universitarios tematicos mepi-
te’uuximayd, miiri ta 807 (27.3%) me’iniariti centros universitarios regionales,
paina 54 (1.8%) mepaimeti mepite’uuximaya Sistema de Universidad Virtual

meta 492 (16.6%) paiti mete’awiya Sistema de Educacion Media Superior.
2.3 Miireme metd naitsarie mieme maiya yu'ikitati

Universidad de Guadalajara yutiiriyAma wahetsia letra ‘ikitiarika xeikia
pika’ayexeiya, tsiere piyukwewirie mitiparewicka miiki teyu’ikitiwaamete
‘aixi memite’u’iyaariniki, meteyukaparewikuti, tirikaityemeki ‘aixi meteyuku-
hiawett meta ‘aixi meteweereti yutsauri weekapa, ‘aimieme maana memi’ia-
riniki peyuxeiya ‘uuximayatsika kimana kiekari memiparewiekaki, watkawa
tawari piyuyetua ‘ikitiarika rayexeiyame ke pai ‘aixi pitiuyerini, ke pat pika-
tikuyeni, ya ke pai yeiyaritsie waikawa pirakumaika tsiere mepiwairitiarie
memutiwaikaniki. Yati’aneneme metehetimaame ‘uxa’awarie yu’ikitiarikatsie

meta yutukaaritsie ‘aixi mepiteheyekine.

2021 wiitaari, ki Museo de Ciencias Ambientales patinetia Muestra de Cine
Socioambiental miiki ri xm paimerieka. Yati’aneti pirayutinenetiwa Tsauri
Weekapa memiyu’ikitia wahetsie mieme, pai reyukuwewieti kename yapauka
meteuka’énieka Yurienaka ke miti’twiyatire hetsie mieme, maana mitunuiwa
meteheti’enietikikani, metd metehetimamateni ke pai ti’anekaku ‘aixi ‘aneme

kwie peyuxeiyani.

Teyi'ikitiwaamete ‘ikitiarika miireme meyetuiriyarieti.

2.3.1 Miratineika yeiyari meta wichi tiwewiyate hetsie timieme

Ke miratiyixime miratineika pamatsitki muyuwewi Festival Cultural Otoflo en
Lagos, ‘iiki ‘imatirieka mayutinetiatsie matiarike puhekiatsie Biblioteca Dr. José
Trinidad Padilla Lopez maana San Juan de los Lagos, hepaina tsiere wichi ti-
wewiwame Marco Anibal Cortes Ayala yunierika ‘itiarika puuwa, cULAGOS pi-
nieya mayaniki. ‘Aana maana tsiere payutinetia foro: Industrias Culturales y Tu-
rismo Cultural, ya pitiuyi tiyu’uuximayatati Secretaria de Cultura del estado de
Jalisco matia; ‘aana mi mepu’iarixi ‘etsitaaru te’uuximayatsiriwamete meta ke-
hate turismo memayexeiya maana kiekaripa, pai reyukukwewieti kename tumi-
ni ‘uuximayatsika yutiwewieni, UNEsco ke mutaine hetsie tiyukaniereti, kimana

kiekaripa ‘iyaarimeki mayuyexeiyaniki, meta tita mireuyewetse tiyutixexeiyani.

\@ERNATIONAL Bi:

‘lwarika Literaturas Indigenas de América PLIA 2021, mitiyiane FIL

Hipaati tawari yiki ti’aneneti pirayutinetia CUNORTE, wiitaari 2021 hetsie pu-
yuweewi Premio de Literaturas Indigenas de América maana payuyexei ‘utia-
rika méripaiti ke mitiuyu hetsie timieme, mepu’iarixi 33 meyupaiti yutsaata
‘eewi niuki me’uniuti naitsarie kiekataari miiki ri Mekiku, Argentina, Pera
tsiere Guatemala, ‘aana pira’iwaxi ti’utiwaame Florentino Solano (mixteco),
yuwewiyaki Yaa taxa’a kaa tuxii/La Danza de las Balas. Yaxeikia, CUSUR pati-
netia Concurso de Cuento Juan José Arreola, ya pitiuyuri Editorial Universita-
ria hamatia ti’uuximayati, ‘aana “atsika panuyuhuri 10 teiyurienakapa (Alema-
nia, Bélgica, Espana, Estonia, Francia, Italia, Brasil, Canada, Estados Unidos

tsiere Colombia) miiki ri Mekiku, naiti 672 “Otsika puyukuxeiri.

2.3.2 Waikaripa

Miiki ri 2020 wiitaaritsie meyumiireti memika’uyuti’iwaxi waikaritsie, hii-
ki hirixia 2021 wiyaritsie pepuyuti’iwaxi 2,167 meyipaiti teyu’ikitiwaamete,
maana puyuheekiarixi kename 91% paimemeki metiki 2020 hetsie yu’iniata-

ti. Yunaiti ya memiyipaime 968 ‘ukari mepihiki yapaita 1,199 ‘ukitsi; 1,260

meyupaimeti centros tematicos mepiteyu’ikitiakai, 904 centros regionales meta
yuhaikati suv mete’ayetekai. Waikari mayutinetiaxia waika maheekia pihiki
Encuentro Intercentros mitki metinetia Coordinacion de Cultura Fisica y De-
portes, ‘aana mepanuyehapanie kehate yu Tsauri Weekapa memeheekiatake-
kai Campeonatos Nacionales Universitarios hetsie, miiki ri waikari pihikitikai
fatbol, baloncesto, voleibol, tackwondo, squash, kickboxing, béisbol, softball,

waikawa matsi.

Universiada Nacional mititewa pihiki Mekiku teyu’ikitiwaamete wawaika-
ri mayutinetiwa, miiki waikari xeiwiitaari ‘anukayeikakaku patiwewixime,
maana mepuyuti’i’iiwa ke hate Tsauri Weekapa memutihu ‘aixi yemeki memi-
te’'uwaikatika. Kwiniya mitawekaiki puka’uyuwewi 2020 wiyaritsie, hirixia
2021 wiitaaritsie payutinetia, ‘aana UDeEG pu’iarixi naime waikaritsie, yatitiri
215 paime nierika makatiwa pa’iwaxi, 72 paimeme oro, 69 plata meta 74 bron-
ce, yemeki miiki panuyeya waikawa medalla ma’iwaxiki, Universiada 2019 ke

paimeti nierika mayu’iwaxi hiiki 140 paimemeki piranuyukuhia.

2.3.3 Teyu'ikitiwaamete wa'ikitiarika tirikariyari tsiere xatsika
ke pai wa'ikitiarika ‘anenikeyu

Teyu’ikitiwaamete tinaimetsie parekumeki memiteyu’ikitiakaki, UpEG parewiya
piyetia meta ‘ixatsika piyexata tinaimetsie, miki ri ‘etsikwera hetsie timieme,
yu’iyaaritsie ke memiteheu’érie, meta wa mitiuyehane ke meteyu’iyaamate ya
ke mete’iyamatsiiki, teyu’ikitiwaamete mepiyetuiriyarie ‘ixatsika psicologia
hetsie tiyukaniereti mipai ‘ak( ‘aixi meteheu’érieti letra memiyu’ikitiaka, tatsia-
ri mikawara’iwani ‘uuximayatsika, ‘axati’ériwa, nutuixiya, weeri miranuyitika

wa’iwamarixitsie timieme, mi pai ‘akt wa’ikitiarika mikanukawiwiereniki.

‘Imatirieka wiitaaritsie, 143,915 meyupaimeti teyu’ikitiwaamete Hauwerika-
ripa memayetekai yu’ikitiarikatsie meputiparewiya kimana memiyutitirikari-
yaki, miiki ri panuyine kename keyipaiti maana memayetei 79.3% mepaimeti

me’uparewiya. Tsauri Weekapa tsiere suv memayetei yaxeikia mepuparewiya

meyupaimeti 95,330 teyu’ikitiwaamete, miiki meyuxexuiti meputa’axiyarie,
ya titi 11 66.7% meyupaimeti yatewa memayetei ya mepite uparewiya. Tsiere,
125,563 meyupaimeti teyu’ikitiwaame Hauwerikaripa memayetekai mepu-
ti’ixatsitiarie yutukaaritsie meta yu’ikitiarikatsie ke memiteyehu rayexeiyame,
hepaina 42,901 meyupaimeti Tsauri Weekapa. Ke meyupaimeti memaayetei
centros universitarios meta SEms, 52.8% mepaimeti ya mepite’uparewiya.
Pamatiwa kename cuca teyu’ikitiwaamete yunaiti (100%) miiki parewiya
me’ukwewaxi, ‘itimana peuwé cucs teyu’ikitiwaamete 93% meyupaimeme
ya’aneneme parewiya miwayetuiri, ya xeikia tsiere CUCIENEGA meyupaimeme
87.8%; miiki ri pepiyia Tsauri Weekapate yemeki waikawame parewiya orien-

tacion educativa memiyexa yute’ikitiwaamete wahetsia.
2.3.4 2.3.4 Tumini Parewiya

Mitiyiane 2021 wiyaritsie waikawa tumini parewiya putixuawerixi Universi-
dad de Guadalajara teyu’ikitiwaamete wahetsie mieme, miiki Tsauri Weekapa
metad ‘itstkame Mekiku paiti makawe tuminieyaki. Waika parewiya mahekia
pihiki Programa de Estimulos Econdmicos a Estudiantes Sobresalientes (PEEES),
yu’inierikatsie 2021, piwayetuiri parewiya 515 teyu’ikitiwaamete Tsauri Wee-
kapa memutihu, yaxeikia tsiere 280 meyipaimeme sems memika’uuwa, mepupa-
rewiya ke hate miwanake maiya yeikiya, bibliotecas, tecnologia, proteccion civil

miwakunanake, tsiere ke hate watkawa waikari memayexeiya mepuparewiya.

‘litsikame watapaiti maakawe teyu’ikitiwaamete tumini parewiya miwayetuiri
pihiki: Beca para Apoyo a la Manutencion, $9,000 papaimeme piwaruta’iitia
8,649 meyupaimeme teyu’ikitiwaamete, tsiere Beca para el Bienestar Benito
Juarez miiki ta piwaruparewi 172,876 meyupaimeme wata’titiwati $8,000 pa-

paimeme.

Ke meyupaimeti Reukamaikapa Weékia memiteyu’ikitia, programas educa-
tivos PNPC mimatiwa hetsie memayetei, miiki 84% meyupaimeme CONACYT
piwaruparewi: 381 especialidad mepiyu’ikitia; 1,959 meyupaiti Tatatari tsie

peputiht tsiere 1,173 Reukamaikapa Weekia.

Waikatiarika.

Jkitiarikatsie tiita mirayuye’atia meta ‘ikitiarika heekwati

* 2021 wiitaaritsie, Centro Universitario de Tlajomulco miyiane Red
Universitaria putinii, 1,000 teyu’ikitiwaamete me’anutiyaakame wa-
rayeyatsati.

»  Ta’uuximayatsika muyukatsutiatsie tiyewieti hiiki 2,600 paimeti ki
puyutiniitaxi, tatstari Red Universitaria naime ke mipaime mexeiya
miiki 54% paimeti ya piranayeki.

«  Katsutiti 2019 ‘utiniereti 2021 wiitari mitiyiane, waikawa teyu’iki-
tiwaamete mepanutaayaxixi, 11.2%meki meputaawerixi.

*  Parewiya Prepas UpeG: Un lugar para todos hetsie tiyu uuximayati,
2020 wiitaari mitiuyukatsutia, ke meyupaimeti Hauwerikaripa mema-
yuka’itiwa metd naime xapate memite’aye’atiwa miiki meyu 100%
mepinaki’ériwa.

e Universidad de Guadalajara pihiki Tsauri Weekapa miireme mexeiya

programas educativas mihekiatsie pNpc hetsie, naiti Mekikutsie.

100 teyu’ikitiwaamete SEMS memayetei maana 89 mepaimeti ‘etsikwe-
ra Padron de Calidad del Sistema Nacional de Educacion Media Supe-
rior (pc-SiNEMS) ‘iheekiatametsie mepayetei.

Wiitaari 2020 meta 2021 hetsie pitiyiane memutimiirixi 11% paime-
meki teyu’ikitiwaamete xeime ‘éewi niuki memuniuka.

2021 wiitaaritsie, parewiya Semestre Base ‘uyuta’uuximayataku tiri
yu’ukitiarikatsie calificacion ‘aixi mepite’utihapa, 19.63% paimemeki
mepitiki.

2019-2021 wiitaaritsie, ‘ukari te’ikitaamete tsiere maiya yeikiya me-
mayexeiya mitki meputimiirixi, 43.2% mepaimeti 46% meyupaiti me-
paaki.

Universiada Nacional 2021 hetsie mitiuyu’iarixi, putiuyuhekiarixi
UDEG keewa paiti mikake, miiki tsi tina’iiwaxi yeme manuyeyaaki
waikawa medallas mukuxeiriki, pa’iwaxi 215 paimeme, 2019 ke pai-
meti mayu’iwaxi hiiki 140 paimemeki piranuyukuhia.

2021 wiyaritsie, teyu’ikitiwaamete 186,746 meyupaimeti tuminiki
mepuparewiya, yunaiti keyupaiti UbEG memayetei miiki mepupa-
rewiya 57.6% me’iniariti.

2021 wiyaritsie, Programa Innovacion para la Formacion Docente pi-
yetua naime paimeme 338 cursos, ‘ipai reyuku’erieti kename te’iki-
taamete yumaiyd memiiriyani meta me’iheekwatiaka. Yunaiti 5,748

meyupaimeti mepu’iarixi.

3.

Yeikiya meta makina
maiya kimana waika
mitiyuwewiekaki

3.1 Yeikiya teitéri meta kiekari wahepaitsita
timieme

‘Tiki wiitaari miyukuxata, Red Universitaria kaniutiwewieni 915 paimeme yei-
kiya ‘utiarikayari, mitki ya paimeti maxaxatsiwatsie 455 (49%) kanipaimeni
yeikiya yaki miti’uxiwa‘aneme, tsiere ta ti 397 (43%) yeikiya kwinie miti‘uxi-
wa meta maariiya waika mayemie, ti 73 (8%) yeikiya piini heekwameki miti-
yexuaweririmetsie timieme meta ‘iniatsika hetsie xeiyarieti miwewiya. ‘liki ya
paimeti yeikiya piwewiya haikakia heutatuiyanike, miiki 600 (66%) yeikiya
pimieme ‘iitsikdte ni’aarimama, 283 (31%) pipaime yeikiya memayukt’enie
wahetsie mieme, tsiere ta ti32 (3%) yeikiya ‘iitstkame memikate‘uuximayat-
sirie. Tsauri Weekapa Wararakara miti’u pihiki xeiri yeikiya 57.5%, meriki ta
Tsauri Weekapa kiekari yaki miyeyeutsie meuti’u tiutiwewi 40%, tepiatsie ta

memite ‘uuximaya tiukuxeiri yeikiya 2.5%.

Yeikeeméte Tsauri Weekdpa memite‘uuximayd meyunaiti meyuparewieti
mepiteuta ‘uuximayataxi, yaxeikia tsiere yeikiya mepukuxeiri parewiya mewa-
ruwewirieku tsunuarite ‘eena Mekiku memixuawe meta tsiere mepiyuparewi
tsunuarite ‘anutaiyete mexuawetikaki. 593 Cuerpos Académicos (cA) tsie

mepekawi yu ‘etsikwerate memiyewiyaniki, maana me’ixeiyati ‘ikitiarika ke

mirayuwewiwa ya mepiyia, pt 1,227 Lineas de Generacion y Aplicacion del
Conocimiento (LGAC), tatsiari maariiya miwaparewie ke pai ti’aneneme maatsi
tiyuyewewiximeni takwiépa mitixuawe katiyunanaimakaku. 2021 mitiyiane
Universidad de Guadalajara (UpeEG) piwaraka’utia 1,500 ‘ikitaamete mema-
82 yeikeméte tawari, tatsiari 5.8%. Miiki ta yeikeeméte memaka’utiiya en sni,

meyu 58% mepukaxiriya en Nivel 1, tatsiari yaki ‘akuxi memitehahete.
3.1.1 Te’ikitaamete ‘aixi memeuti’aneneniki

2021 wiitaaritsie, 200 programas reukamaikapa weekia hepaitsita mieme
Red Universitaria piyuparewi waikawa matia Programa de Incorporacion y
Permanencia de Posgrado en el Programa Nacional de Posgrado de Calidad
(PROINPEP), tatstari kename parekumeki metd ‘aixi ‘anemeki meteyu‘ikitiaka
Reukamaikapa Weekia memitiht ‘eena Universidad de Guadalajara hetsie,
yaxeikia tsiere pai meteha’eriwati kename ‘akuxi me’aye’uuka Padron del
Programa Nacional de Posgrados de Calidad (pnpc) del Consejo Nacional de

Ciencia y Tecnologia (coNACYT) hetsie.
3.1.2 Maiyakameki tiyuwewieti

Haikawiitaarita ‘anuyeyaku, 2019-2021, yeikiya maiyakameki miwewiya hee-
kia manenetiariwa waikawa piti’iirixi 47.9%, tatsiari de 3,617 a 5,350; ‘ima-
tirieka wiitaaritsie, tatsiari 2021, ‘etsikwera cucsu panuyehaitia, miiki tsi 1,516
yeikiya mepuhekiataxi. Maatsi waikawa yeikiya maiyakdmeki miwewiya ma-
heekikiareniki, Hauri Wekamepa programa pexeiya titewakame Programa de
Revistas Cientificas Universitarias, hiiki katiniuparewieni 43 revistas mahee-

kiareki memitiwewiekai hipati ‘etsikwera meta tsiere suv.

\ E S S A (‘ _—
Maiya ‘iyeikiwaamete CUTONALA memitawiya pinite mepite’'utiweewi ha ‘aixi memitemuinaki.
Programa de Concurrencias Financieras para la Investigacion y Atencion de
la Vinculacion miwapiini te‘ikitaame, yeikeeméte meta teyu’ikitiwamete, 2021
wiitaari maana kaneuyetixirieni tumini 11 millones de pesos, maatsi waikawa
yeikiya miyuyeweiyaniki. CUCEI matia cucs waikd tumini meme’# mekanakine,
50% paimeme mekane’ini; CUCEI proyecto titetewame kaniutiwewieni: Desarro-
llo de micro y nano-materiales hibridos a partir de polimeros naturales prove-
nientes de residuos agroindustriales tsiere, Biocomposites biodegradables basa-
dos en biopolimeros y fibras naturales disponibles en Jalisco para la fabricacion
de utensilios desechables y sustentables. cucs ta tumini pu‘titiarie yeikiyari
miwewieniki xeime ‘uaye munekai covip-19 hepaitsita mieme, proyecto Imple-
mentacion y disefio de un Instituto de Biotecnologia en Salud para la produc-

cion de una vacuna oral para covip-19 reutawiyati cepa S. typhi Ty21a hetsie.
3.1.3 Tiita mireuyewetsé yeikiya maiyakameki miwewiyaka

Xika yeikiya ‘aixi ‘aneti heuyuyehiaka pikayiwe xika ‘aixi ti‘aneneme kareyu-

xeiyani, tsi tsepa ‘etsikwera muxuawe ya tini Laboratorios de investigacion,

miikiki xeikia ya pikatiyini; tsiere peuyewetsé memitekupiiniyarieka yeikemé-
te tinaime piinite, tinaiti tiita memiteheuyehiwa ‘aixi memite ‘uuximayakaki.
2021 wiitaari hautiparirimekaku, ‘iiki Tsauri Weekapa putaxa kename 519 hiki-
tikai ki infraestructura cientifica mititetewa, maana heuye’iariti 366 laborato-

rios, 108 centros de investigacion meta 45 institutos.

Programa Institucional de Fortalecimiento de Institutos, Centros y Laboratorios
de Investigacion, mikumaiwa Coordinacion General de Investigacion Posgrado
y Vinculacion (cgiev), 2021 wiitaaritsie pukumayia tumini 31 millones de
pesos paimeme, kimana piwaruparewi 130 kite Red Universitaria mirawiya,
waikawa muparewiya patia CUCBA paimeme 30 paimeti ki puyutinii, ‘Gtimana
ta cucer paimemeki 21, ‘imatirieka ri cucs miiki ta 13; yaxeikia tsiere ‘etsi-
kwera kiekari yaaki muyeyeutsie meuti’uutika watkawa puparewiya CUTONALA

miiki 11 institutos, centros meta laboratorios.
3.2 Makina maiya kimana waika mitiyuwewiekaki

Universidad de Guadalajara waikawa yeikiya meta ‘ikitiarika kanexeiyani ke
pat mitiuwewieni piinite mitihecheekwa hetsie timieme, 2021 wiitaaritsie, 194
xapate piyuyeyekai raka’uti naime ke pai mitiheheekwa mitiuwewieni, xeikia ri
peuyewekai miyutiwewieni meta miyutuani. 2021 wiitaari, Instituto Mexicano
de Propiedad Industrial (1mp1) hetsta mepiyetseraxi 33 xapate maariiya mayehu
ke pai mitiheheekwa mikatixuawe mitiuwewieni, yaxeikia tsiere watkawa kita
hepaine mekuyitika wahetsia. Hiiki watkawa xapate muyuyetseeraxi kanayani,
xeiwiitaari kaniti’#iré 100%. ‘liki ya paimeti xapate maxaxatsiwa, 22 paimeti
solicitud de patente pitiuyutériwa, 8 paime ta xapate modelos de utilidad, ‘ima-

tirieka ta ri haikati xapate maka’uxa disefio industrial mieme.

Yaxeikia tsiere, 2021 wiitaaritsie 29 titulos de invencion kaniuyu’axe, 2021
wiitaari kananuku’iwa, kaniti’#ré 123%. ‘liki titulos maxaxatsiwa, 19 katiniu-
yutériwani patentes, 9 ta modelos de utilidad pititetewa, tsiere xewitt disesio

industrial mieme. Hiiki yeme waikawa titulos de invencion miyukuxeiri kana-

yani, hatsua mipai pikareyiwekai.

X v

Unidad de Produccién y Experimentacién Animal miyiane naikatsi piwanuiwitia meta piwaweri-

ya, waheki memitetixexeiyaniki maana CUCS

Hipati xapate titulos de invencion mutanaki’eriwaxi ‘ipai katinitetewaka: Mo-
delo de predictivo de la difusion intermunicipal de la Pandemia covip-19 en
Jalisco a partir de los flujos de movilidad ocupacional, laboral y estudiantil
miiki pitawewi cuaAaD; Dispositivo para el control de la hipotermia selectiva
por medio del flujo de aire purificado miiki ta cucel wewiya; Método para con-
vertir un voltaje en una corriente de salida lineal con amplificacion de ganan-
cia y sistema yaxeikia tsiere CUCEIL, Protesis automdtica de rodilla tsiere CUCET;
Generador edlico con dos turbinas de dlabes concavos helicoidales hepaina
cucel ‘imatirieka; Modelo industrial de herramienta para enroscar y desen-
roscar tuercas miiki ta cuaap, waikawa tawari maatsi peiyewetsé, hiiki xeikia

hipame payuxaxata.

3.2.1 Tumini ‘uuximayatsika tsiere harerutsiya ‘aixi tiwereti

Unidad de Centros de Emprendimiento e Innovacion (UCEl) miyiane mitiu-
ta’#wiyaxi mitawewiyanikekaiki Red de Centros de Emprendimiento e Inno-
vacion de la Red Universitaria, miiki wiitaari 2021 mayexitsie, mepi‘iarikai
12 ‘etsikwerate metétetewati: CUAAD, CUCBA, CUCEA, CUALTOS, CUCOSTA, CUCSUR,
CULAGOS, CUNORTE, CUSUR, CUTONALA, CUVALLES, CUTLAJOMULCO, tsiere en linea

memite’ikita SUV matia SEMS.

nca sABRAS DE LG
A QUE LO INTENTI

<
Centro de Emprendimiento e Innovacién piti'ane SEMS

Proyecto muyutiwewewi metd muparewiyaxia muyuyeweiyaniki kiekaripa,
waikawa maheekia katinitewaka Mercadito Vecino, miiki ya mititewa puta-
nuiwaxi 2020 wiitaariyaritsie, yaxeikia 2021 ki ‘akuxi puyuyeweiyakai, ‘iiki
pirayexeiya kiekaritsie ke teyiati teyuxaitd teputeyumikwani tsiere teyuxaita
tepiteyunanairieka. Yaxeikia tsiere, tatiiriyama mept’iarixi programa titewaka-
metsie Hecho en Zapopan, miiki ta programa mete’ikumaiwakai Coordinacion
General de Desarrollo Economico y Combate a la Desigualdad del Ayunta-

miento de Zapopan, ‘aana ’i tatiiriyama te’ikitaamete CUCEA, CUALTOS, CUCOSTA,

CUTONALA, CUTLAJOMULCO tsiere Escuela Politécnica Ing. Jorge Matute Remus

mepite’uti’ikitaxi, meyupaimeme 15 micro y pequeriias empresas wahetsia.
3.2.2 Mayukumaika makina maiya meta niuki maiyakameki

Hiiki waikawa peuyewetse maariiya maiyakameki miwewiya naitsarie mu-
ye’axeni. Yeikeeméte tiita memite’ukaxexeiyd mepiyetua temitemariekaki,
tsiere miiki yuhepai yeikeméte yumamatsie memekawikaki meyu’enieti ‘ai-
mieme yu‘uuximayatsika mepukuxata, metd tumini manayeneikaniki wa’uuxi-
mayatsika miyuyeweiyaniki, ‘iiki ya metekahukaku waTsauri Weekapa pahee-
kikiare ‘eena Mekiku meta naitsarie. 2021 wiitaari paka’utsie 1,965 paimeti
actividades yeikiya maheekikiareniki, heiwa ‘apai meyuxeiyati mepite’atinene-

tiwakai, heiwa ta en linea, heiwa ri ta tinaime metehanutintitiwati.

‘liki yeikiya maatsi waikawa teitéri wahetsia miye’axeniki, UDEG miyi ‘ixia-
rari waikawa miratinetiaxia pai meteha’eriwati kename mipai teyi’ikitiwaa-
mete meta tsiere yunaiti teitéri metehaumaikuti me’akineke. Hipame miiki
titetewati kanakine: Foro virtual vi Foro Social y Universitario del Ruido
‘iwewieku Tsauri Weekdpa cucsa, xewiti ta tiutériwarie Feria de la Ciencia y
la Tecnologia petinetia ‘etsikwera cusur heiwa en linea mepite’uyuuri, heiwa
ta meyukaxexeiyati, ‘eena 10,791 teitéri mepu’iarixi. Tsiere payuhekia cucer
yikipita ti’aneme mitiuwewi titewakame Adivina la Cientifica, maana waikari-
ka piranuyutiniitia, tiyukwewieti kename maatsi ‘ukari wanakiré sTEm, ‘aana

mepu’iarixi 770 meyupaimeti.

3.3 Me’anutahatiariwati, metiniitiariwati ke hate
maiya yeikiyatsie waikawa memiyiwawe

Waikawa xapa ‘inierika kanatineikani teemari maiy4 yeikiya memeuta’uuxima-
yatawe wahetsie mieme, ‘iiki xapa ‘inierika tumini kaniwayetuiriwani teemari
memiteyu‘ikitia hepaitsitana ta maiya yeikiya memiwewie. 2021 wiyatsie, 796

teyu’ikitiwaamete mepanutahatiarie yiki ‘4nenemetsie ‘inierika, memetimai-

yaniki xika ‘aka yeikiya memateni, ‘iikitsie programas memanutahatiarie pi-
titetewakai: Verano de la Investigacion Cientifica y Tecnologica del Pacifico
(Programa Delfin) meta Programa de Apoyo a las condiciones de Produccion

de miembros del sNI.

Programa Delfin mititewatsie mepanutahatiarie 488 me’iniariti Tatari Weekéapa
memiteyu’ikitia, ‘iwadya Programa de Apoyo a las condiciones de Produccion
de miembros del sN1, miikitsie mepuwarutiwau te’ikitaamete Reukamaikapa
Weekia memutihl, mete’uparewiya ri ta 308 meyupaimeti. Miiki programas ya
tiyurienekaku, waikawa actividades puratinexia, heiwa Olimpiadas, yaxeikia
tsiere memiyu’iiwatiwe, ‘aana ‘ayiweka ya tiyianekaku teemari memiteyu’i-
kitia waikawa maatsi metemaikuti mepakika. 2021 wiitaari mep#’tarixi 7,070

teemari memiteyu’ikitia.

3.3.1 Tsauri Weekapate yu’uuximayatsika menuiwitiati

Tsauri Weekapa manu’utika waikawa actividades piratiwewixime teemari
memiteyu’ikitia wahetsie mieme, pai meteha’eriwati kename teemari yuxai-
td me’itamamateni tixai mutiukeni ya tini tixai tiheekwame mitiukatsuutiani.
2021 wiitaari, 7,703 teyu’ikitiwamete mepu’iarixi yiki *aneneme actividades
matinetiariexiatsie, maana mepitehetima ke pai tixat tiheekwame mitiutsuu-
tiani, ‘iiki wiitaari ‘aiki wiitaari pa’iiwaxi, ke pai tsi "aana xeikia mekanii’iare
6,609 teyu’ikitiwaamete. Actividades waikawa maheekiarixia kanayani cucea
miwewi evento Radar de Talento, maana mepu’iarixi 1,800 teyu’ikitiwaamete,
’iiki ya ’dneme evento memuwewi mewa’intatakuti ke aku mete’uta’uwekai,
’aku mekapiteheutamaiwawekai. cucs putawewi Programa EMPRENCUCS-CUCS-
TANK 2021, maana ta mete’+’tarixi 336 teitéri, miiki programa meputawewi me-
tewa’ikitiakuti tinaime mireuyewetsé ke pai tixai tiheheekwame mitiuwewieni,
ke pat ti’eritire meta tsiere ke pat mititamani, ’iiki programa maatsi yemé cucs

memayetei piwapiinitikai.

3. Yeikiya meta makina maiya kimana waika mitiyuwewiekaki

Tiita mirayuye’atia maiy4 yeikiya metd makina maiya hetsie timieme

*  Haikawiitaari ’anuyeyaku piti’#rixi 100% cuerpos académicos 191
mihiikitikai 2019 wiitaaritsie, 2021 wiitaariyaritsie ta puti’a 459.

e 2021 mitiyiane Universidad de Guadalajara piwaraka’utia 1,500 ‘ikitaa-
mete memamatsiikiniki sv hetsie, piti’tirixi 82 yeikeeméte tawari 2019
wiitaari pa’iwaxi, tatstari 5.8% kaniti’tiré haikawiitaari 2019 a 2021.

»  Haikawiitaarita ‘anuyeyaku, tatsiari 2019-2021, yeikiya maiyakame-
ki miwewiya heekia manenetiariwa waikawa maatsi payeikakai, pi-
ti’#rixi 47.9%, tatsiari de 3,617 a 5,350, mitki 2021 wiyaritsie.

e 2021 wiitaari, Instituto Mexicano de Propiedad Industrial (1mp1) piyu-
yetseraxi 33 xapate maariiya mayehu ke pai mitiheheekwa mika-
tixuawe mitiuwewieni, yaxeikia tsiere waikawa kita hepaine mekiyi-
tika wahetsta. Hiiki yeme waikawa xapate muheekiatsie kanayani, xei
wiitaari ‘anuyeyaku kaniti’iré 100%.

e 2021 wiitaaritsie 29 titulos de invencion kaniuyu’axe. ‘liki 19 kati-
niuyutériwani patentes, 9 ri ta paimeti modelos de utilidad pititetewa,
yaxeikia tsiere xewiti diseiio industrial mieme. Hiiki yeme waikawa
titulos de invencion miyikixeiri kanayaani, ke pai haikawiitaari *anu-
yeyaku kaniti’#ré 7 hikiti 29 kanayani.

e 2021 wiitaaritsie waikawa operaciones punexia tiuyuteriwati: Gestion
de Talento y Emprendimiento kimana waikd "uyuparewieku puyuti-
wewi heheekwati 11 Centros de Emprendimiento e Innovacion en la
Red Universitaria.

e 2021 wiitaari mitiyiane, 266 te’ikitaamete meta tsiere yunaiti memite uu-
Ximaya ya meyupaiti mepi’axixi certificacion mieme Consejo Nacional
de Normalizacion y Certificacion de Competencias Laborales (CONOCER).

*  Haikawiitaari anuyeyaku (2019-2021) paheekiarixi kename ti’iirékai
54.3% xapate maiyakameki miwewiyatika.

e 2021 wiitaaritsie 9,638 teyu’ikitiwaame mepanutahatiarie programas
hetsie memitehetimamatekeniki ke pat maiya yeikiya mitiuwewieni ’et-
sikwera ’uyeikati, ya tini en linea ‘ayekaiti. "liki ya meyupaimeti me-

maxaxatsiwa meti’iiréka mekanityini 69.1%, tatsiari 2020 me’a’iiwaka.

49



Xapa ke mitiuti'uuximayatsie mitikuxata 2021 e Universidad de Guadalajara

4,
Kiekataari wahetsie
ti’'uuximayatsika

4.1 Yurienaka ‘iwiyarika yu'uuximayati

Universidad de Guadalajara panuyeka yurienaka ‘#wiyarikatsie mitiukat-
suutia; hukia mireukayune haika wiitaariyari ri panuyemie tiyu’uuximayati
Yurienaka ke mitiyuxeiyakai ‘aixi maatsi tiyi’iwiyati naiti Red Universitaria
hetsie, ya tiytaneti red de generacion ‘apati puyukdke Jalisco kwieyaritsie.
‘Uuximayatsika tiuyuteriwati generacion distribuida, peutani’axi 6,861 pai-
meme paneles fotovoltaicos 22 dependencias mu’utikatsie. Maana miraniere,
naiti Red Universitaria ke titirikatyeme luz mikumaiwa miiki ri tau ‘iriteyatsie

yukwewati ptyuwewie 12% paimeti energia.

2019 matia 2021 wiitaaritsie puyutiweewi 14 paimeti proyectos energia
memiwewie Yurienka me’iiwiyati, miiki pitiyiane tau xikariyari yukwewieti,
ya titi ri tirikariya puyukwewaxi 718.12 kWp. ‘liki ya paimeme hetsie ‘uu-
ximayatsika; 6 puyutinuiwitsitta 2021 wiyaritsie maana tumini puyutixitia
$16,671,153.9 paimeti, ya titi ri tumini puyuti’inaxi $9,383,853 paimeti, yaxei-
kia tsiere 659 toneladas de dioxido de carbo paimeti panuyukanuitia, co, ‘inia-

rikayatsie panuyine kename 23, 523 paimeti ‘iteiri ‘amipapa ‘ukuhiikwei.
‘liki ya mitiyiane Yurienaka miyi‘#iwiyaniki, maana tiyukaniereti ta Tsauri

Weekapa watkawa xapa wairitiarika punukwewaxi, 2021 wiyaritsie Museo de

Artes tsiere Preparatoria de Tonald xapa certificado piwarutahuritia Secreta-

riaa de Medio Ambiente y Desarrollo Territorial (SEMADET) ya memitekahuki
ke mayetaine Programa de Cumplimiento Ambiental Voluntario; miki tsiere
mitiyuriene cucs piyetuiri Cédula de Operacion Anual titewakame. Yaxeikia
tsiere CUSUR reconocimiento puhuritiarie miiki Tsauri Weeképa kiekaripa ‘aixi
mitikamieki yu uuximayatsikatsie Programa de proteccion, conservacion, ma-
nejo y aprovechamiento de la Laguna de Zapotlan, Centro Mexicano para la
Filantropia (CEMEF1) me pite ‘uyuri. Yaxeikia, CASA CEM xapa wairitiari piyetua
4 ‘etsikwera sEms wahetsia yu’etsikwera unicel memikakumaiwaki; Comision
de proteccion Contra Riesgos Sanitarios (COPRISIAL) wairitiarika piyetua huuta-
me ‘etsikwera wahetsia miiki maana mikatiyuyenaki, tsiere V-Eco xapa xeime

‘etsikera piyetuiri hetsiana waika makutsiiraiyeki.

4.2 Tsauri Weekapa parewiyaya hakeewa paiti
meyuxeiya

Ya paita niuki kwiniyatsie timieme metd ‘eewiniukate area metropolitana de
Guadalajara memitaama ‘aixi memitexeiyariekaki memiparewiyakaki xika
reukuyeni, ‘aimieme Universidad de Guadalajara ‘uximayatsika patinenetiwa
titewakame Salud Intercultural Comunitaria, ‘uayete tiyexatati meta pruebas
covip-19 wewieti tsiere ‘itiraixi wakwiniya, hepaina mepiteheuxatatika ke pat

mitiyi’#wiyatire xika ‘iiki kwiniya rakuwiya.

Ya ’aneneti ‘uuximayatsika mayuxaxata payutinetia wiitaarita kiekatari
waikawa wiyeriki weri memite’uyuxei, miiki Arroyo Seco, munitsipiyu Zapo-
pan memikutei, ‘aana mepuparewiya 120 ‘iwamariixi meyuxeirietikaiti. Miiki
ya memite uyuxei memutihautima ya wapiinite mitiutihau mepiyiakai Purepe-
chas, nahuas tsiere mazahuas, tsiere ke hate Miramar, Arenales Tapatios, Ma-

riano Otero meta Lomas de la Primavera memutetika.
Matiari mirayekinitixi meteheuparewietikaiti mepuuyi Mixtekatsixi tsiere

Hnéhfiu wahetsia, ‘aana mepuparewiya 50 ‘iwamariixi memuyukuxeirietika,

San Andrés Montafia, San Miguel Aguacate, San Mateo Progreso meta San

Martin Pera kiekataari. Huutarieka pirakikinitixi, mitiytane 13, 14 15 tuukari
octubre metseritsie 2021 wiyari, ‘aana ta 60 ‘iwamariixi memuyukuxeirietika
mepuparewiya, mitki memitama Francisco I. Madero, Buenos Aires tsiere Gua-

yabitos, cerro del cuatro warita mematetika, Tlaquepaque munitsipiyuya hetsie.

Ki muyukake CUTonala, muuwa memitsekietieniki COVID-19 ‘uaye;/arikaki.
‘liki kwiniya covip-19 mutaté, hepaitsitana Universidad de Guadalajara
waikawa piti‘uuximaya Jalisco kiekataari wahetsia ‘ayiweka te’ikitaame-
te maiyad ‘iyeikiwamete yumaiya meyetuakaku, ya xeikia tsiere ‘iiki Tsauri
Weekapa teitéri pitiyuniitia, hepaina yuki. Sala de Situacion en Salud tiuyu-
teriwati muyukake febrero 2020, miiki waikawa pitiparewie teyi’ikitiwaamete
piwara’ixatsitiwa, hepaina ti’ikitaamete metd tsiere te’uuximayatamete xapate
memitekumaiwa, ‘iiki ya mepiyia heitseriemeki memanunuwani yu‘etsikwe-
ra. Yaxeikia tsiere, memite’uyemate, maiya memiyeiketiwe 45 meyupaimeti
asesorias mepiyetua Mesa de Salud del Gobierno del Estado wahetsia, miiki
ta ri ‘iitstkame tiuyemaiti kiekaritsie niuki xewime mikuxaataniki kwiniyatsie,

‘tkitiarikatsie meta tuminitsie timieme.

Pitiuparewi tsiere Plan Nacional de Vacunacion tiuyuteriwametsie, tiriya-
mama mepeu’uwakai meteuvacunarowatiweti, CUcosTA mepite’ukatsuutia 24
de febrero mirita mepite’utahayewaxi cucer memiyia 29 de octubre. Memi-
te’utivacunarowa Drive Thru tiuyuteriwametsie tatsiari Centro Universitario
de Tonala muyukake miiki patia matiarime yeme ‘eena ‘i Mekiku muyukake.
2021 witaaritsie, meputi‘vayemarie 1,151,706 me’iniariti miiki 19 modulos
puyuku’uitiaxia 13 munitsipiyutsie, Jalisco memitehawiya, hepaina ta 7,000

mepaiti mepite’uparewi UDEG memitawiya.

Niukame kiekataari waniuki manunanake (Call Center) miyukake 2021 wiitaa-
ritsie, ya xeikia tsiere ptyu’uuximayakai ‘akuxi 2021 wiyaritsie, ke hate mema-
niukakai prueba covip-19 mepikuwewiyariwakai. Abril 2020 yukatsuutiti di-
ciembre 2021 ‘uti’ati, Universidad de Guadalajara 179,194 paimeme pruebas de

PCR putiwewi, pitiyurienekai 13 modulos muyu’uitiatiya Red Universitaria hetsie.

Servicio social hetsie, Universidad de Guadalajara tiiriyaAmama yu‘etsikwe-
ra tiita memite’ikitiarie mepiyetua teitéri wahetsia ke hate yemeki waikawa
parewiya memeuyehiwa, ya meyiati waikawa mepitehetimamate, ke mitiyia-
ne kiekaaritsie yaxeikia tsiere ke miti’aane teitéri wahetsia, ‘iiki ya meyiati
waikawa mepuyuka’iyaaritiwa. 2021 wiyaritsie me payuka’itia 29,391 tepa-
rewiwamete tatsiari yuservicio social memutiwewi, hiiki 9% piti’#rixi, 2020
‘akuxi yaki mepiyupaimekai. Yuwaikawa teyu’ikitiwaamete mepite’uparewi
Red universitaria hetsie (56% meyipaimeti), “utimana mepiti’ui ‘iitsikame

hetsia teparewiwaamete (38% meyipaimeti).

Pai reyukuwaireti kename meparewiyaka ke hate weri memiteyuxeiya, ya ‘ai-
mieme parewiya panayetuiwa maana teyi’ikitiwaamate mepiteutiparewiwa,
mekateyuwiyati yumaiya mepiyetua ‘uayetiarikatsie, niuki ke pat yuhetsie mi-
tiunuanitsie meta tumini ‘iniatsiyaritsie timieme. 2021 wiyaritsie, mepaka’utsie
2,685 meyupaiti mepite’uparewi tumini weri memiyia wahetsta, tsiere 1,184
meyupaimeti mepite’uta’uuximayataxi tekwikwikate wahetsia. Yaxeikia, mepi-
te’uparewi Brigadas de Apoyo Comunitario hetsie, miiki ya meyiati mepiwa-

ruparewi 13,465 teitéri.

Sistema Universitario ‘Ukirawetsixi wahetsie mieme.

“UpEG ‘ikitiarika ‘uvuximayatsikaya hetsie peutini’i practicas profesionales tiu-
yuteriwati, ‘eena teyu’ikitiwaamete meta tsiere yu’ikitiarika memanayenixia
mepiyexatsie ‘iitstkame meta instancias privadas wahetsia maana yumaiya
memitirikariyaniki tsiere memite’uta’uuximayataweniki. 2021 wiitaaritsie,
peyuxeiya 3,756 convenios, sector privado wahamatia miiremeki pitiyu uuxi-
maya, miiki wahetsia 62% ‘intariyari convenios peyuxeiya, maana practicas
profesionales muyuwewiekaki. 2021 wiyari mayexitsie, 24,483 teyu’ikitiwaa-
mete yupracticas profesionales mepiwewietiwekai; ‘itki 58% centros temati-
cos mepiteyu’ikitia, 32% regionales hetsie ya xeikia tsiere 11% meyupaimeti

Hauwerikaripa mepuutihu.

Sistema de Universidad Virtual yuparewiya putanuiwitsitia titewakame Co-
munidades de Aprendizaje y Servicios Académicos (casa Universitaria), ‘iiki
yamititewa, kiekari weri mi’anene meta ‘amukuteteewatsie paiti piyu’uitiatika,
hiiki 36 ki peyuxeiya 28 munitsipiyu hetsiee ‘eena ‘etsitaaru Jalisco. 2021 wi-
taaritsie 11 mil meyupaimeti teitéri mepuparewiya, 62% paniti’irixi, ‘aiki yaki

mepiyupaimekai.

‘Atanauka wiitaari heima panuyemie, Sistema Universitario del Adulto Mayor
(suam) miyetua ‘ikitiarika ‘ukiraixi wahetsta, kimana naimetsie ‘aixi memite-
heu’eriekaki, miiki tsi waikawa yiki mepite’utiyuruwa, kami letra ‘ikitiarika
mepetimamate, yumaiya meputimiiriya, wichi miti’anene mepitehetimamate,
metd meputiwaika, mepuyutitemamawiwa. 2020-B wiyaritsie mitiuyukatsuu-
tia, covip-19 kwiniya mutaweki, suam yu’ikitiarika en linea piyetua, ‘aana
pagina web http://suam.cucsh.udg.mx/ puyutaawewi. ‘liki pagina peuyuyepi
maana teyu’ikitiwaamete yu’ikitiarika memiyeweiyaniki, yaxeikia pitiyuyetua
tsepa ke mi’ane mireumaimiki, tsepa ke mi’ane maana meutaha piyiwe tsiere
xika xewiti heuyu‘iwauritiamikini piyiwe. ‘Tiki sistema hetsie 5,718 teyu’i-
kitiwaamete mepanayenixia timiireme mete’uyemaiti miiki ri ‘uayetiarika,
weeritiarika, ‘aixi ‘etsiya, computacion, niuki, wichi miti’anene meta waikari

hetsie timieme.

4.3 Ke hate wahamatia tumini ‘uuximayatsika
mayuyexeiya

Tsauri Weekapa manu’utika, ‘ikitiarika asesorias empresariales kiekaripa mepi-
yetua. Hiiki, cucer tiiriyamama mepite’uta’ikitaxi ler. Diplomado en Progra-
macion de Sistemas Embebidos para la Industria Automotriz hetsie, ya mepi-
te’uyuri empresa CONTINENTAL tsiere NXP meyuniti. Ya xeikia tsiere, ‘iiki Tsauri
Weekapa yu’ikitiarika ‘uuximayatsikayari putawewi Diplomado en Cibersegu-

ridad Ofensiva tiuyuteriwaame, ya pitiuyuri empresa Bishop Fox matia.

Tawari hipati centros tematicos memaheekikia memite’uuximaya hipame wa-
hamatia meyuniti, pithiki cucBa, miiki yukita Departamento de Produccion Ani-
mal titewakametsie tirikaiyemeki pitiuta’uuximayataxi Asociacion Mexicana
de Criadores de Ganado Cebu (amcc) hamatia yuniti. Tsiere, memite’uyemate
maiya memiyeiketiwe cucs mete’uuximayati mepuyutinii empresa Genes 2
Life matia covirLu kit meputawewi. ‘liki kwiniya pukaxexeiya covip-19 tsiere

influeza Ay B.

Tsauri Weekapa xaitsie paiti mu’utika, centros regionales mitiumamatsiwa,
mitki tsiere wa’uuximayatsika pihekia, kami waikawameki payuhekia Centro
de investigacion e Innovacion de las Organizaciones (cmo) ‘uuximayatsika-
ya CUALTOS mirawiya, miiki ‘ataxewi metseri ‘anuyeyeikakaku talleres meta
conferencias patinenetiwa maana waikawa empresarios, te’ikitaamete tsiere
teyu’ikitiwaamete mepu’iarike waikawa memitetimamateniki tumini ‘uuxima-
yatsikatsie timieme; yapaitd CUNORTE mitiyiane, Laboratorio de Agroecologia
y Zootecnia, kiekaripa ‘ikitiarika patinenetiwa ‘étsiya meta tewatsiya rayexei-
yame, ya meyiati 1000 ‘iteiri meputatikitiarie ke hate wakaitsiixi memiwareu-

xeiya munitsipiyu Villa Guerrero kiekataari.

‘Imatirieka ri, mirayukumaikaki kename kiekari matia tiyu’uuximaya, paheekiaka
2021 wiyaritsie cutoNaLA ‘ikitiarika ‘uuximayatsikayari matinetia, artesania de
Jalisco hetsie timieme. ‘Eena yumiireti mepu’iarixi wichiti’aneneme wewiwame-
te Jalisco kiekataari, hepaina mepi’iarixi organismos gubernamentales meta em-

presariales, ‘aana pireyutima tita mireuyewetse sector artesanal hetsie timieme.
4.3.1 Tsunuari niukitiarika wahamatia tiyu’'uuximayati

Miireti Tsauri Weekapate Red Universtiaria hetsie memite’awiya miiki tsunua-
ri niukitiarika (organismos publicos) wahamatia mepite’uuximaya. ‘liki xewiti
instancia titewati Defensoria de los Derechos Universitarios watkawa piti’uu-
ximaya ‘iitstkame hetsta, miiki patia mi’iarikai matiari memite’uparewi me-

mukatsuutia Observatorio Metropolitano de cultura de paz de Guadalajara.

Centros universitarios muwetika, CUAAD miyiane Senado de la Republica (Lx1v
Legislatura) matia yuniti, wahetsie mekawiti Instituto Belisario Domingues
(18D) hepaina Instituto Metropolitano de Planeacién del Area Metropolitana de
Guadalajara (IMEPLAN) yameyupaimeti yunaiti mepite’uuximaya xapa ‘utiari-
katsie titewakame: Coordinacion, Gobernanza y Desarrollo de las Metropolis

en México: Desafios y oportunidades en la regulacion y gestion de las ciudades.

Ke pai yu‘ikitiarika mireukuhana hetsie kaniereti, cucBa piti’uuximaya waha-
matia: Red de Jitomate Servicio Nacional de Inspeccion y Certificacion de Se-
millas (snics), Comité Sectorial de Recursos Genéticos para la Alimentacion y
la Agricultura meta tsiere Subcomité de Recursos Genéticos Agricolas yunaiti
mepite’uuximaya 390 accesiones de jitomate mexeiyati Banco de Germoplas-

ma taita ‘iiki Tsauri Weekapa meixeiya.

CUCBA ke mitiutiyi ‘etsiya hetsie timieme.

Instituto de Investigacion en Rendicion de cuentas y Combate a la Corrupcion
(IRCCC), CUCEA mirawiya, mitki puwewi Ix Seminario Internacional de la Red
por la Rendicién de Cuentas Federalismo y combate a la corrupcion en America
Latina ya pitiuyuri me’iparewiekaku: Agencia Mexicana de Cooperacion Inter-
nacional para el Desarrollo (aMEXCID), agencia Alemana de Cooperacion (Giz),
fundacion Friedrich Ebert, Instituto Nacional de Transparencia, Acceso a la In-

formacion y Proteccion de Datos Personales (Nar) tsiere World Justice Project.

‘Apaita centros regionales wahetsie, cuTLAJOMULCO mitiuyi payutinetia Foro
de Diputados Locales, mepite’utixa ke hate Munitsipiyu de Tlajomulco
memiyu’uitiatiwekai, 6 de junio memanuyehapanieniki, ‘iiki mepite’uyuuri Fe-

deracion de Estudiantes Universitarios. ‘Upita, CUVALLES miyiane yuniti Ayun-

tamiento del Municipio de Ameca matia, parewiya mepiyeweiya kiekari teewa
pai ti mukumanetika wahetsia kwiniya arbovirosis mititewa manuyukanunui-
tiwaniki, kimana ketsite mepitewatsie ‘itiraixi watawari memukwakaki dengue

mikayunuiwaniki.

‘liki ta yuhepaitsita sewms, ti’uuximayati Fiscalia del Estado de Jalisco meta
Coordinacion de Apoyos Académicos (caa) wahamatia waikawa xatsika en
linea mepatinetia, yunaiti teyu’ikitiwaamete, wa’ukitsiema, texaxataame ‘et-
sikweratsie timieme, wa‘iwiyaamete, wapaapama meta yunaiti kiekaatari
mepu’iarixi; ya mepite’uyuri wa‘iyaari ya hainekaku kename temawierikapa
me’u’uwani, ‘aixi meteuyuhiaweti, ya meyiati kiekaripa tinakemeki mepiye-

kiikani.

Tiitatsie mirayuye’atia tsiere ke pai ‘aixi mitikahuriti

e 2021 wiitaaritsie, 1,151,706 meyupaimeti meputitsekie kwiniya co-
viD-19 mikawakuwiwiyaniki, Red Universitaria hetsie 19 modulos
puka’uitiarie, 13 munitsipiyu paimemetsie Jalisco kwieyaritsie.

e 31 diciembre 2021 mayexitsie, Universidad de Guadalajara putiwewi
179,194 pruebas covip-19, 13 ki muyu’uitiatiya hetsie.

e 2021 wiyaritsie, meyupaimeti 7 mil teyu’ikitiwaamete Tsauri Wee-
kapa memutiht, mepite uparewi modulos de vacunacion muyuku’ui-
tiaxiatsie.

*  ‘Uuximayatsika generacion de energia limpia hetsie mieme mu-
yuka’uitia 2021 wiyaritsie, ‘aana tumini puyuti’utaxi $9,383,853 pai-
meti, meta tsiere 659 toneladas raheteme didxido de carbono panuka-
nuitia, tatsieti ri 23,523 ‘iteiri ‘apapati hepai reuhanama.

. 12% reuhanati energia eléctrica miyukumaiwa Universidad de Guada-
lajara hetsie, miiki aixi pi’ane, kwiniya pikawiwie.

e 36 ki muwetika titetewati Comunidades de Aprendizaje y Servicios
Académicos (casa Universitaria), mitki Universidad de Guadalaja-

ra pitiparewie 28 munitsipiyu ‘etsitaru Jalisco, maana mepuparewiya

‘imatirieka wiataaritsie 11,714 meyupaimeti teyu’ikitiwamete.

»  Sistema Universitario del Adulto Mayor piwarutawairitia 5,718 teyu’i-
kitiwaamete, memanayekitsic waikawa memite’uyemaikaiki, miki ri
‘uayetiarika, weeriya, ‘etsiya metd ‘iteiritsiya, computacion, waika

niuki, wichi tiwewiya meta waikarika hetsie mepite’uyematekai.

5.
Yeiyari
mayukumaikaki

5.1 Wichi tiwewiya mitiyuwewie meta
mayuheekiata

Coordinacion General de Extension y Difusion Cultural (cGepc) hetsiena
mikawie programa estratégico de difusion cultural y promocion artistica ‘eena
ki mirayu‘ikitianetsie, ‘iiki 2021 wiitaari matitiatsie piyuyeweiyakai ranuyu-
tini’awati yeiyari mirayemie internet-tsie tatsiari (www.cultura.udg.mx), ya
ti’anemetsie katiniyuyexatani mirayukumaikaki ke tipaimeti mitiheekia maiya
wichi tiwewiya hetsie mitimieme, tiyexatati xapa’amiyeyeu mikawiwire hetsie,
tsiere ta ‘eniya en vivo, rayemieti ke pai mitiutsuutuani tiwewiya yeiyari mi
ri kwiniya mikaxuaweniki, ‘iiki naiti tiniyetuayani kimanaki memiyuwewieka
yeiyaritsie timieme memite’uta’axe digital mitiwanake. ‘liki pagina web ka-

niukuxeirieni naimeki 60,879 xeiyarika tiita miraye’ina hetsie.

5.1.1 ‘Utsika ‘ikitiarika ke mitiyu‘uuximayata, heutaweti yeiyari
mi ri wichi wewiyatehetsie

Hiiki peyuxeiya 42 programas yeiyari mi ri maiya wewiyatsie tikuxatame, miiki
22 kanimiemetini tatariwekapa memayetei, 17 reukamaikapa weekia mema-
yetei mi ri 3 hauwerikaripa memayetei. 2021 wiitaari ‘ayexiximekaku pahee-
kiarixi memayuka’utiaxia 9,063 teyu’ikitiwaamete ‘iiki ‘ikitiarikatsie, 33.6%

paimemeki waika maatsi hiiki wiitaariyaritsie, ‘aiki tst manayuka’utiani 6,788.

5.1.2 Ke mitiyiane waika mimatsiiki yeiyari mayuheekiataniki

Tsauri Weekapa memitiwewiwa maatsi waika kumatsiikire yeiyari mayuhe-
kiakaki, kanihikitini Feria Internacional del Libro (FiL), 35 wiitaari ri kanayu-
tiwewiximeni, kanihikitini librote wa’ixiarari yemeki ‘amipa naiti América
Latina mitiuyehane, payutinenetiwa *ixatsika mayuyexeiyaniki, maiyakameki
wewiyarika yukuxatani mi ri xika tixai tete’utaxatiarieni ke temiteyukihiawe.
2021 wiyaritsie FiL kanayani katsutiti 27 de noviembre ‘uti‘ati 5 de diciembre,

‘aana kaniwaruta’iwata Pera kwieyari. ‘liki ya mitiuyitsie mekaniu’iare 251

mil teitéri miiremeki ke mitiutiyihetsie.

Yeiyari hetsie timieme ke mitiutiyi FIL matinetine 21 wiitaariyaritsie.

Xeime ta yeiyari tirtkaiyemeki UpDEG miri zMG tiwapini muwewiya kanayani
Festival Internacional de Cine en Guadalajara (FicG), 36 paimerieka mekaneti-
netiani, hiiki ta kaniwaruta’iwata Guatemala kwieyari, mekaniwarukuxeirieni
22,000 texexeiyamete, hipati ‘upai memeukikinixia hipati ri ta en linea me-
mu’ixiaraxi, tsiere ta mirayemie plataforma virtual hetsie tiyuxeiyati miri cam-
pus upG 3D mexeiyatsie. Hipame wiyari hepat, 2021 wiitaariyaritsie timiireti
‘ixiarari pirayemiekai; ptheekiatsie 162 perikura, meteyu’iwatiwekai ta mekiku

mutiwewiya 14 perikura ‘amayetiti meta tsiere 11 perikuraxi tsimayetiti.

5.1.3 Wiitiya ‘utsikayari kimana yeiyari yiiraritiarika
miyuyeweiyaniki

2021 wiitaariyaritsie putanuiwaxi macroproyecto EPICENTRO, Plataforma waa-
na pai ti muyehane mawiya Neiya Miheekwa hetsie timieme, pi‘uuximayakai
Eleno Guzman heutaweti MOVES hetsie, tsiere ta mete’iparewiekai Conjunto
Santander de Artes Escénicas metd Cultura upg, pai meteheikukwewieti nei-
ya mimatsiikini yatini maxaxatsiwani ki Guadalajara, ki meyexatati ‘anutaiye
paiti takickari matia mawiya muuwa paiti memiteyu’ikitiakaki, obras de gran

formato mewewieti mi ri miyiweni laboratorio de creacion hepat.

Wewiya “La esperanza es una llaga negra en el corazén” pinieya #SalaDigital Conjunto Santander.

Programa lealtad Cultura unc Rewards waparewie yeme miwarakanaake yei-
yari mi ri wichi maiya wewiyatsie, crédito hetsie mewaranakahiwiriwati tse-
pa hawai taquilla, pagina web yatini aplicacion oficial hetsie xika tiunaneni.
Coordinacion General de Extension y Difusion Cultural (cGEDC), yu uuxima-
yatsika Cultura unc hetsie mi ri Unidad de Innovacion y Vinculacion, wiitiya
meputiwewi programa lealtad hetsie crédito memexeiyaniki, mewaparewieti

yu‘iwaama crédito memeuxeiya, miiki hiiki ri 40% crédito menexeiyani ki-

manaki memeta’axeni tsepa keewa yeiyaritsie miratixaxatsiwa Universidad de
Guadalajara miri Conjunto Santander mirawiyatikatsie. 2021 wiitaariyaritsie
waika paheekikiare tsi mekanayani 35,500 teitéri hekwamete ‘iiki ‘ikitiarikat-
sie memayuka utiaxia, mekaniyeweyakaitini vinculacion hetsie mi ri mewapa-
rewieti ke memiteyurietiwe kimanaki kumunira hurawa maatsi memitemawie-

kaki ‘iiki ‘uvuximayatsikatsie.

Plataforma Escenia, kanitawewieni Universidad de Guadalajara heutaweti
Cultura upG hetsie, Coordinacion de Artes Escénicas mi ri Centro de Inno-
vacion Inteligencia y Desarrollo para Las Artes (cibp), parewiya tecnoldgica
hepai piyine tiparewieti ‘uuximayatsika kumunira mexeiyaniki mi ri teyu’iki-
taame yeutaripa memexeiyaniki; miiki proyectos escénicos maariiya payexei-
ya ke ’ane ya memiteha’eriwani ‘aana ya tini ke pauka memiteuyurikuni, ki
memuta’iwauni mepiyiwawe ke paimeti muku’utika Tsauri Weekapa mirawi-
yatikatsie, tatsieti menixatani Teatro Experimental de Jalisco, Teatro Vivian
Blumenthal, Estudio Diana miri Cineforo, tsiere ta meniutiwewiwani ‘utiarika
‘ayemiekame ‘utfarika escénicos, compafiias miri promotores hiiki memexeiya
rayemiekame. Wiitaari materiwatsie puheekiarixi convocatoria Nuevas voces
sobre el escenario plataforma temaxaxatatsie, memaitika memiyeweiyani meta
memiyuteitani ki teyu’ikitiwaamete cuaab memayetei kimana memiyetsera hi-

pame yeutaripa escénicos ki hauriwekamepa muku’utikatsie.
5.2 Kiekari Yeiyari tiwiyakame

5.2.1 Tsauri Weekapa mitey#'ikitia ke memitexeiyarieka
heitseriemeki

Naitsarie Red Universitaria ‘aixi memiteyuxeiyaniki meyuparewieti mepatine-
tia 2021 wiitaariyaritsie, ‘ikitiarika ‘itiarikayari titewaakame: Reglamento de
Responsabilidades Vinculadas con Faltas a la Normatividad Universitaria; Re-
glamento de la Defensoria de los Derechos Universitarios; mi ri Protocolo para

la Prevencion, Atencion, Sancion y Erradicacion de la Violencia de Género

Universidad de Guadalajara. ‘aana tsiere putiwewiya tawari huutati ki miti-
wati*uuximayatsiwa Defensoria de los Derechos Universitarios heekiatsiyatsie,

wiitaari manuxitsie naimeki meniukuxeirieni 14 ki mitiwati’uximayatsiwa.

Ki muyukake mititixexeiyaniki tsewiximarika hepaina tsiere miyuwapaniki.

2019 mutawewiyatsie pai ti Defensoria de los Derechos Universitarios (Dbu),
UbEG meputixeiyaxi ri 333 xanetsika ‘axa memite’u’iyaari hetsie mitikuxata,
miiki ri reutahaxia 156 niutiwaame tixanetiariwaame mitawewiwa xewit ‘axa
mikaramatiakaki, 30 ‘ixatsika, 9 ‘iwaurika tsauri weeképa muku’utikatsie, mi

ri 12 xanetsika ‘aixi memutiyuri hauripataari tiwapini memuyutixanetaxitsie.

5.2.2 Kawiterutsixi memitetixexeiya ke mitiyeyixime miiki ri
ke memitekuxewiriya

Honorable Consejo General Universitario (HcGu) Universidad de Guadalajara
mieme miiki pihiki tsunuari hauriwekamepa wa’ukiyari ‘iitsikame makawetsie,
maana mekanaye’uukd wa‘ukiyari manuhaitia, wa‘ukiyari ‘aurie mutiwe,
ti’utiwaame manuhaitia, wa‘ukiyarima hauri wekamepa kuraaruta memite uxi-

maya, naimetsie tini’awaame Sems hetsie, tsiere wahixie memiye’u teitéri waika

memiteyu’ikitiatsie, mayiitarikatsie mi ri teyu’ikitaametetsie. 2021 wiitaariya-
ritsie HCGU, 11 mexia mepuyukuxeiri: 2 ordinarias, 7 extraordinarias, heiwakia
yuhikiate memiwewi mi ri xeime miirikia; tinaimeki puyukuxeiri metd yaki
201 “aitsikate, waika rayemiekai maatsi Comisiones de Condonaciones y Becas
(50.7%) niyuxatani, kwitita Educacion y Hacienda (21.4%) paimemeki. ‘liki
‘uuximayatsika memiwewiekaitsie tsiere ta Consejo de Rectores naukakia me-
teuyukuxeiri ‘uuximayatsika timiemeki ‘aana 10 xapate ‘aitsiya rayehukame

mekaniutiwewieni.

5.2.3 Tumini waana pai makawe ‘iitsikame menakani’awa
yaxeikia ‘eena hura miwe

‘litstkame tumini mitixexeiya 2021 wiitaariyaritsie, Universidad de Guada-
lajara pupairitiarie tumini $12,649,130,935 concepto subsidios ordinariotsie
mieme, kananutimare 8.5 % waikd maatsi tsi 2019 wiitaaritsie tumini kaniye-
tuiyani xeikia $11,455,489,582 paimeti, miyatiti ri 2019 mi ri 2020 wiitaari-
yaritsie puyukuxeiri 7.102 puntos tumini mireuhanatsie mieme, yeme maatsi
Tsauri Weekapa piinitsie ke pai porcentaje manutiwe ‘iiki miratihanetsie subsi-

dio tsie mieme wairiyarika 1.5% payewe.

5.2.4 Ke meyiati tumini mekatetsewiximaka meta
heitseriemeki miyuxitiaka

5.2.4.1 ‘Inierika licitacion conjunta hetsie

Kimana tumini temikatsewiximaka ‘inierika tumini miyeweretsie kiekaritsie
mikuxata temitawiwieni, mepuxeiriya centros universitarios, Sistema de Uni-
versidad Virtual (suv), Sistema de Educacion Media Superior (sems) miri ki
muku’utika naimetsie mayiitarika memiyeweiya, memiteparewieniki ‘inierika
piyuni’t memitixatatsie meteutaparewieti Coordinacion General de Servicios
Administrativos e Infraestructura Tecnologica (cGsait) wahamtia. 2021 wii-
taaritsie putiwewiya 4 ‘inierika tsiere 29 licitaciones conjuntas kimana meka-

niukuxeirieni $860,000 ‘anuyakame.

5.2.4.2 ‘Inanaiya muyutiweewi

Naimetsie ‘iniariya xeiyariekame, ke mi’aneni mira’uxatsie pai ti, piini mi ri
tiita naimetsie mitiyukumaiwa ‘itsikame mikawetsie yunaiti mitki mekaneye-
hiakuni, ki ‘iitstkametsie memitawiya metd maana ki mikarawiyatika memiwa-
nanairiekak+ cGsAIT muwetsie, kimanaki memipairitiarieni ‘aixi ti’dneneme
‘aixi miraye’anenetsie, raye’atikatsie mi ri ke pauka mixuawenitsie, tsiere tu-
mini nuiwitiwame ‘apaimemeki memixuaweritsitiaka ki mi ri ‘aixi ‘4nemeki
memite’aye’atiwani ke pauka wewiya memutiwewiwa ke pat tumini memutixi-

tia kuruxipatsie mieme.

E .
Miranuyexeiyariwa kiyari ‘aixi muyutiyuri ‘ayiweka tumini pareku yuxitiakaku.

Wiitaari 2021, puyuwewi compra consolidada especifica kimana parewiya
miyuyeweiyaniki Mil Aulas, Equipamiento de Laboratorios, tsiere equipos
de seguridad de red y conectividad de Wi-Fi. Mepayehia 62 mil piinitiarika,
waika mamatsiikire: teyu’ikitiwamete memayaxike, ‘ipari, meexa naukatsi-
kuri, meexa te’ikitaame tiwapini, miranayeneika 65” miyeyeu mi ri meexate

laboratorio timieme.

5.2.4.3 Heekiakameki tumini ke pai mitiuyuxitia

Wiitaari mayuxaxatatsie mepuxeiyaxi 70 niutiwaame ejercicio de los derechos
de Acceso, Rectificacion, Cancelacion y Oposicion (ArRco) hetsie mieme. 35
niutiwaame piraye’atia tiita xapa ti’aitaame mitiku’iwawa miiki ta ri nakine
ni’ariya xapayari Proteccion de Informacion Confidencial (pic) tsie mitikuxa-
ta, miiki 35 niutiwaame maki xeikia ri 5 ‘akuxi menei’uuximayakai mexixi
xatsika mewewiekai. ‘liki wiitaariyaritsie peuyutahatia 51 piini heekiakame ki
mitikuxata, miiki 25 kaniuheekiare Plataforma Nacional de Transparencia (PNT)
reutaparewieti mi ri 26 tsiere tiuheekiarixi Portal Institucional de Transparencia
(p17) hetsia. ‘Iiki naiti piini puxeiyarie tukaari ke mayetainetsie meta ke pai mi-
tikahuritini ki mekaniereti xapa ti’aitaame mayetaine hepat kimana Normativa

Institucional memayexata.

Waika piheekia verificacion memuwewiki Instituto de Transparencia Informa-
cién Publica y Proteccion de Datos Personales del Estado de Jalisco (ITE) tsi
mekaniwewirient Portal Institucional de Transparencia hetsia, mekananayeha-
na 100 yamemiteuyuriki. Tsiere tst, Unidad de Archivo General (UAG) piyutinii

Asociacion Latinoamericana de Archivo (aLA) hamatia.

Tsiere ta meputi’ikitiarie, plataforma Zoom tsie 1,911 teitéri memitakumaikaki ke
miti’ane meta xatsika memite’aka’inaniki, miiki ri 827 te’uuximayatamete xapa
memeuta’iwiyaweniki mekaniuwewieni 7 *ikitiarika virtuales. ‘likitsie temiteku-
xata, 26 - 29 octubre metseeriya ri pareku Red Nacional de Archivos de Institu-
ciones de Educacion Superior A.C (RENAIES) matia, mepuyuti’uitia xix Jornadas

Archivisticas Archivo y Derechos Humanos RENAIES 2021 memayexirieniki.

5.2.5 ‘Uuximayatsika yuheekwatiati xapate yapauka
mitiyutinitsaniki

Pai rekuxewiti kename Universidad de Guadalajara yu’uuximayatsika ta-
hekwatiani, ‘aimieme puyutatirikariyaxi Coordinacion de Mejora Regula-
toria e Innovacion, mipai, xeiyarika pityuyeweiyatiya, metd ‘uuximayatsika

puyutinuiwitia miiremeta kitd Tsauri Weekdapa taita mitiyiane; miiki tsi pai

reyukukwewieti kename xapate ‘uuximayatsika metd wewiyate (procesos ad-
ministrativos) yapauka tiyutinitsani, hepaina tsiere tecnologiate tiyukumaiwa-
ni. ‘Eena ’i tapira mikama miiki pitiheekiata tiita hetsie waikawa mitiuyutihe-

kwatia, 2021 wiitaari:

Tapra3. Ke mirayuhuti ‘uuximayatsika yuhekwatiati muyukatsutia 2021
wiitaari
Tiitatsie

ey, . Ke miti'ane
mitiyu'uuximaya

Coordinacién de Disefio de Proyectos Tecnoldgicos hetsie
tiyuparewieti, pitiyu'uuximaya mitixuawereki heekwemeki ke

Tiita pemirayani mitiuyutitularowani, hiiki ri yuwewieti 95% pirayuweiya, pai
Xapayari pira’éeriwa kename matiari haika metseri 2022 wiitaari hetsie,
(Titulacién) ‘aana tiyukatsuutiani. Miiki pitiparewieni tinakemeki meta yap-

aukameki memiyukutitularowayaniki, hiiki teyu'ikitiwaamete ke
memiteheutetere meyukutitularowayati ‘aana ri pai pikatiyini.

Noviembre 2021 wiitaari, piyuheekiataxi kawiterutsixi tsau-
rixikate (Consejo de Rectores) wahetsia heekwati miyuwewie
memayetei wacredencial, miiki piyutiwewieni 2022-A wiyar-
itsie, miikitsie payemieni ar kimana miyukuxexeiyani ke mi'ane
tiyu'ikitaame miyianeni meta ke mi’ane pemihiki xapayari ke
pauka manutiyani. Ya'aneti, hiiki ke mi’ane pemihiki xapayari
meyuxeiyaki hetsie panutahani, mipai teyu’ikitiwaamete keewa
wa'etsikwera metiwewiwa paiti ri mepikahu.

Ke mi’'ane pemihiki
xapayari
(Credencializacion)

Wiyaritsie 2022-A piyutaxata hekwati Aplicacién mihekiare,
maana teyu’ikitiwaamete yutelefonotsie meteyurieti yucredencial
mepakaxind, tsiere maana mepitehetimamateni ke 'aneneme
parewiya memeuxeiya, meta tiita ya hakeewa tiunaneme tumini
panukahiwiyarieni.

Pitiyu’uuximaya Universidad de Guadalajara miranutini’aanitsie
pemixirika mexeiyaniki, yuwewieti 90% payuweiya, miiki pitipa-
rewieni hiiki xapate, ‘utiarikate heekiapa muyutixirikaki ‘aana ri
miranutini’aanitsie pitiyutixirikani.

Miranutini’aanitsie

pemixirika

(Firma electrénica) Ya tiyiyu, hiiki xapate tixeiriya heekidpa ke paimeti miyukumaiwa
‘aana ri pai pikatiyini, ‘aana ri yapauka ‘aixi pitiyutiyuruwani,
tiyukwewieti ‘apikareuyutetereni ya ‘uxi pikatiuyitikani, yapauka
pireyuni'awani meta heri pireuyewiwieni pikatiyini, yaxeikia
tsiere naiti heekiakameki pitiyianeni maana naitsarie institucion.

Tiitatsie
mitiyu’'uuximaya

Ke miti'ane

Niuki puyutawewi Co-
ordinacion Direcciéon
General de Registro
Nacional de Poblacién
e Identidad (DGrNPI)
hamatia

Diciembre metseritsie 2021, Direccién General de Registro Na-
cional de Poblacién e Identidad (pcrnpl) hamatia puyufirmarowa
xapa mitiheekiata ‘uuximayatsika miyuxewiriyaxi, ‘ipai reyukuxei-
yati kename yapauka Clave Unica de Registro de Poblacién (curp)
‘uyutiwawani ya ‘uyuti’ixiariwani miireme mayewipiya meyuxeiya
hetsie, miiki ri tatsauri wekapa meta pGrnpi hetsia. Yunaitimexi
universidad memikaniere wacurp pt'itiarieneni, pai ‘aku yapauka
tramites mitiyutiwewiwani yatini huutakia mikatiyuwewieka,
Tsariwekapa miireme plataformas mexeiya naimetsie yapitiyini.
curp pihiki waikawa meuyewetse yunaiti teitéri Mekiku kiekataari
memimatiwaniki, hiiki ri miiki waikawa peuyewetse taTsauri-
weikapa taitd, kimana maana mitiyukananakitsitiwaani ke ‘anen-
eme derechos ya servicios memexeiya yunaiti ‘iiki Tsauri Wekapa
kiekataari, maana pitiyuxata miiki ri, titulacién electronica,
seguridad social, jubilaciones, meta waikawa.

‘liki convenio ‘uuximayatsika pitiparewieni heekiakameki
mireyuxeiyani Tsauri Wekapa memitehawiya waxapate, miiki me-
pixatsiwa teyu'tkitiwaamete memayetei meta memayuka'utiwake,
te’'uuximayataamete, te’'uuximayataametetikai; yatiniketi naiti
tramites ‘aixi pitiyuheekiata tsiere ‘aixi pitiyutiweewieni muuwa
yutaita meta takwapaiti mutiuyehaane.

Manuyuyexeiya
Servicio Social yuti'ix-
ariwati

Servicio Social ke mitiyukuwewiwa tinakemeki piyutixei,

‘ipai pira'eriti kename ‘aixi maatsi tiyuwewieni, waikawameki
meuyewetseki, tsi kaniuyuwewiximeni méripaiti paiti ‘akuxi
katiyutitulawowaweti, yatiniketi hetsiena putahupd.

Pai pitiyukwewie kename haika metseritsie 'iniariti 2020 wiyar-
itsie, ‘aana yukatsutiani ‘aixi yutiyuruwati miiki Servicio Social.

Tiyutixexeiyati

teyu'ikitwaamete
memanutayaxe ke
memiteyuku’utiwa

Tsauri Wekapa ‘Ukiyari (Rector General) yu'uuximayatsikatsie
piyutakwewiri siau (Sistema Integral de Informacion y Adminis-
tracion Universitaria) mitahekwariyaki, ‘aimieme pitiuyukatsuutia
miyuta'ixiarieniki xewiti miiki sistema ‘uuximayatsikaya waikawa
miyukimaiwa, miiki muyutaxeitsie tiita mitiuyuhekiarixi tsiere ke
tiita mitiuyutipi, pitiyuta’'uuximayata miiki sistema ‘aixi mitiyuye-
weiyaki, ‘aixi mitiparewiekaki para yapauka memayuka'itiwaniki
teyu'ikitiwaamete memanutayaxe ke.

Mitawewi: Coordinacion General de Servicios Administrativos e Infraestructura Tecnolégica

(CGSAIT)

Tiita mirayuye’atia yeiyari mayuhekiakaki

5. Yeiyari mayukumaikaki

Plataforma www.cultura.udg.mx hetsie pitiyuheekiatakai naiti ke
miratiyiximekai yeiyaritsie timieme, 60 mil paimexia puta’iwatsie
miiki plataforma.

Huutati ki puyuka’uitia muuwa mirayuyexeiyaniki Defensoria de los
Derechos Universitarios, 2021 wiyari manunitsie 14 ki paimeti paki.
Instituto de Transparencia, Informacion Publica y Proteccion de Datos
Personales del Estado de Jalisco (1TEl) miyiane Portal Institucional de
Transparencia puta’ixiari, pai piranaye kename ‘aixi tiyu’uuximaya,
calificacion final 100 panuyuyeha.

Coordinacion de Disefio de Proyectos Tecnologicos hetsie tiyupa-
rewieti, pitiyu’uuximaya mitixuawereki hekwemeki ke mitiuyutitula-
rowani, hiiki ri yuwewieti 95% pirayuweiya, pai pira’eeriwa kename
matiari haika metseritsie 2022 wiitaari, ‘aana tiyukatsuutiani.

Pitiyu’uuximaya Universidad de Guadalajara firma electronica

mexeiyaniki, yuwewieti 90% payuweiya.

Hekiatsika Feria Internacional del Libro, mitiyiane 2021 wiyari.

»  Feria Internacional del Libro (FiL), 35 wiitaari metd paimexia ri payutine-

tia, América Latina mitama miiki xapate ‘ixiarariyari ‘amiraye’ax¢é pihiki.

6.
‘Imakieri
matiwamek

Universidad de Guadalajara pai pireikuhaana kename waikawameki hayuhee-
kiaka ‘Imakierikateki tsiere Wairitiarika mukuxeiri, miiki tsi Tsauri Wekapa
hetsie mieme xeikia mepika’u’arike, tsiere kimana kiekaripa ‘aixi maatsi Tsau-
ri Weképa pipayumatiwani, mipai reyuwaireti naiti Red hetsie memitehawi-
ya parekumeki mepitiye’uuximayatarimeni. Miiki matiwameki mepiyetuaya
yumiireti kuruiixipa memayuxeirietika te’uuximayataamete, *iitstkame te’uuxi-

mayatsiriwaamete méxikatini yuhiikiate teyumayiiriwaaméte.

2021 wiitaaritsie, piyukuxeiri 152 wairitiarika; kwie Yurienaka mumanetika
mepiyetuiri 23 paimeme, 65 paimeti Mekiku kwieyaritsie pimiemete tsiere
64 paimeme piyetuiri ‘Etsitaru Jalisco. Putawairitiarie ‘ikitiarikatsie (25 xapa
pihiki), yeiyari tsiere wichi tiwewiyatetsie (46), tecnologia e innovacion (37),

Yurienaka ‘iwiyarikatsie (18) hepaina waikaripa (26).

Wiitaari 2021, Universidad de Guadalajara panuyehanie wa’ukiyari mayani-
ki Premio Jalisco de Periodismo hetsie, miiki 26 paimerieka payutinetia; pai
reukuxewiriyati mirayuhekiataniki ‘aixi ‘uuximayatsika meta kehate ‘aku yu-

letratsie heekiakameki mepitehekiata kiekaripa ke mitiyiane.

Huutarieka mayutinetiatsie Congreso Mesoamericano de Consejos Agroali-
mentarios de México, ‘aana Museo de Ciencias Ambientales pa’iwaxi premio
Who is Who. Miyiane Asociacion Nacional de Consejos Alimentarios pirahe-

kiataxi kename ‘iiki UbEG museoya wakuxexeiriwa teitéri kiekataari waha-

matia teitéri ‘ikwaite memite’eetsa ya memitewewie, muuwa mepuyukaxexei-
ya memite’utixaxataniki, memiyuti’eritiwaniki kiekaripa ke mitiyiane ‘aixi

‘ikwaitsie.

Hipati maheekia Tsauri Weekapa ‘iwarikaya premios internacionales pihiki
miyetuiriyarie ti’ikitaame Carlos Aceves Gonzalez mirawiya CUAAD, miiki pu-
hekiatsie yu'uuximayatsikaki Red Latinoamericana de Ergonomia y Factores
Humanos en Sistemas de Salud (RELAESA) hetsie. Ya pai ta, CUSUR tey# ikitaa-
mete haikariekatsie mepika’ui ‘imakitiarikatsie Reto global de ENacTUs I Race
4 Oceans. Paina, CUCIENEGA tiyu’ikitaame Crista Mizrahym Arredondo Casillas
pira’iwaxi huutariekatsie pikake Premio Reportaje de Radio Francia Interna-

cional 2021 hetsie meta miirikia putawairitiarie.

Tsiere, wa piramatiwani kename sems teyu’ikitiwaamete, miiki ri Citlalli Eli-
zabeth Melchor Zepeda, Amelie Ixchel Godoy Rico, Jonathan Oliver Navarro
Pulido, Leslie Jocelyn Ramos Navarrete tsiere Karen Valeria Macias Chavez;

12 riekatsie mepikd’ui ‘imatirieka ‘imakittarikatsie FI in Schools.

Mekiku hetsie xeikia ‘imakitiarika payuhekia, cuaap tiyu’ikitaame Sofia Ro-
sales Arreola ma’iwaxi Premio Ariel de la amMacc, perikura yaki ‘ayetewime
mutawewiki titewaakame La casa de la memoria, miiki pikayunitiarie catego-
ria Cortometraje de Animacion hetsie. ‘Upita, maiya yeikiwaame Esperanza
Martinez Abundis pa’iwaxi Premio Dra. Rosario Barroso Moguel ‘uka titi ‘aixi
mitimieki ciencia hetsie (Trayectoria Cientifica de las Mujeres en la Ciencia)

miiki piyetua Academia Nacional de Medicina.

Yaxeikia tsiere, payuheekiaka Dra. Ruth Padilla Mufioz mutateriwarie Mae-
stra Emérita ‘eena Tsauri Weekapa, miiki parekumeki pitiuta’uvuximayataxi

‘ikitiarikatsie, maiya yeikiyatsie meta wa’ukayari matiatsie.

